
କୃଷ୍ଣ  ୟଜୁର୍ଵେଦୀୟ  ତୈତ୍ତିରୀୟ  ସଂହିତାୟା -
ମ୍ପ୍ରଥମକାଣ୍ଡେ  ଷଷ୍ଠଃ  ପ୍ରଶ୍ନଃ  – ୟାଜମାନକାଣ୍ଡଂ

ଓ -ନ୍ନମଃ  ପରମାତ୍ମନେ , ଶ୍ରୀ  ମହାଗଣପତୟେ  ନମଃ ,
ଶ୍ରୀ  ଗୁରୁଭ୍ୟୋ  ନମଃ  ।  ହ॒ରିଃ॒  ଓମ୍  ॥

ସ -ନ୍ତ୍ଵା॑  ସିଞ୍ଚାମି॒  ୟଜୁ॑ଷା  ପ୍ର॒ଜାମାୟୁ॒ର୍ଧନ॑ -
ଞ୍ଚ  ।  ବୃହ॒ସ୍ପତି॑ପ୍ରସୂତୋ॒  ୟଜ॑ମାନ  ଇ॒ହ  ମା  ରି॑ଷତ୍  ॥
ଆଜ୍ୟ॑ମସି  ସ॒ତ୍ୟମ॑ସି  ସ॒ତ୍ୟସ୍ୟାଦ୍ଧ୍ୟ॑କ୍ଷମସି
ହ॒ଵିର॑ସି  ଵୈଶ୍ଵାନ॒ରଂ -ଵୈଁ᳚ଶ୍ଵଦେ॒ଵ -
ମୁତ୍ପୂ॑ତଶୁଷ୍ମଗ୍ ​ମ୍  ସ॒ତ୍ୟୌଜା॒ -ସ୍ସହୋ॑ -ଽସି॒
ସହ॑ମାନମସି॒  ସହ॒ସ୍ଵାରା॑ତୀ॒ -ସ୍ସହ॑ସ୍ଵାରାତୀୟ॒ତ -
ସ୍ସହ॑ସ୍ଵ॒  ପୃତ॑ନା॒ -ସ୍ସହ॑ସ୍ଵ  ପୃତନ୍ୟ॒ତଃ  ।
ସ॒ହସ୍ର॑ଵୀର୍ୟମସି॒  ତନ୍ମା॑
ଜି॒ନ୍ଵାଜ୍ୟ॒ସ୍ୟାଜ୍ୟ॑ମସି  ସ॒ତ୍ୟସ୍ୟ॑  ସ॒ତ୍ୟମ॑ସି
ସ॒ତ୍ୟାୟୁ॑ - [ସ॒ତ୍ୟାୟୁଃ॑ , ଅ॒ସି॒  ସ॒ତ୍ୟଶୁ॑ଷ୍ମମସି ] 1

-ରସି  ସ॒ତ୍ୟଶୁ॑ଷ୍ମମସି  ସ॒ତ୍ୟେନ॑  ତ୍ଵା॒ -ଽଭି
ଘା॑ରୟାମି॒  ତସ୍ୟ॑  ତେ  ଭକ୍ଷୀୟ  ପଞ୍ଚା॒ନା -ନ୍ତ୍ଵା॒
ଵାତା॑ନାଂ -ୟଁ॒ନ୍ତ୍ରାୟ॑  ଧ॒ର୍ତ୍ରାୟ॑  ଗୃହ୍ଣାମି
ପଞ୍ଚା॒ନା -ନ୍ତ୍ଵ॑ର୍ତୂ॒ନାଂ -ୟଁ॒ନ୍ତ୍ରାୟ॑
ଧ॒ର୍ତ୍ରାୟ॑  ଗୃହ୍ଣାମି  ପଞ୍ଚା॒ନା -ନ୍ତ୍ଵା॑  ଦି॒ଶାଂ -
ୟଁ॒ନ୍ତ୍ରାୟ॑  ଧ॒ର୍ତ୍ରାୟ॑  ଗୃହ୍ଣାମି  ପଞ୍ଚା॒ନା -
ନ୍ତ୍ଵା॑  ପଞ୍ଚଜ॒ନାନାଂ᳚ -ୟଁ॒ନ୍ତ୍ରାୟ॑  ଧ॒ର୍ତ୍ରାୟ॑
ଗୃହ୍ଣାମି  ଚ॒ରୋସ୍ତ୍ଵା॒  ପଞ୍ଚ॑ବିଲସ୍ୟ  ୟ॒ନ୍ତ୍ରାୟ॑
ଧ॒ର୍ତ୍ରାୟ॑  ଗୃହ୍ଣାମି॒  ବ୍ରହ୍ମ॑ଣସ୍ତ୍ଵା॒  ତେଜ॑ସେ
ୟ॒ନ୍ତ୍ରାୟ॑  ଧ॒ର୍ତ୍ରାୟ॑  ଗୃହ୍ଣାମି  କ୍ଷ॒ତ୍ରସ୍ୟ॒
ତ୍ଵୌଜ॑ସେ  ୟ॒ନ୍ତ୍ରାୟ॑  [ ] 2

ଧ॒ର୍ତ୍ରାୟ॑  ଗୃହ୍ଣାମି  ଵି॒ଶେ  ତ୍ଵା॑  ୟ॒ନ୍ତ୍ରାୟ॑
ଧ॒ର୍ତ୍ରାୟ॑  ଗୃହ୍ଣାମି  ସୁ॒ଵୀର୍ୟା॑ୟ  ତ୍ଵା  ଗୃହ୍ଣାମି
ସୁପ୍ରଜା॒ସ୍ତ୍ଵାୟ॑  ତ୍ଵା  ଗୃହ୍ଣାମି  ରା॒ୟସ୍ପୋଷା॑ୟ
ତ୍ଵା  ଗୃହ୍ଣାମି  ବ୍ରହ୍ମଵର୍ଚ॒ସାୟ॑  ତ୍ଵା  ଗୃହ୍ଣାମି॒
ଭୂର॒ସ୍ମାକଗ୍ ​ମ୍॑  ହ॒ଵିର୍ଦେ॒ଵାନା॑ -ମା॒ଶିଷୋ॒



ୟଜ॑ମାନସ୍ୟ  ଦେ॒ଵାନା᳚ -ନ୍ତ୍ଵା  ଦେ॒ଵତା᳚ଭ୍ୟୋ
ଗୃହ୍ଣାମି॒  କାମା॑ୟ  ତ୍ଵା  ଗୃହ୍ଣାମି  ॥  3 ॥
(ସ॒ତ୍ୟାୟୁ॒ -ରୋଜ॑ସେ  ୟ॒ନ୍ତ୍ରାୟ॒ -ତ୍ରୟ॑ସ୍ତ୍ରିଗ୍ ​
ମ୍ଶଚ୍ଚ ) (ଅ . 1)

ଧ୍ରୁ॒ଵୋ॑ -ଽସି  ଧ୍ରୁ॒ଵୋ॑ -ଽହଗ୍ ​ମ୍  ସ॑ଜା॒ତେଷୁ॑  ଭୂୟାସ॒
-ନ୍ଧୀର॒ଶ୍ଚେତ୍ତା॑  ଵସୁ॒ଵିଦୁ॒ଗ୍ରୋ᳚ -ଽସ୍ୟୁ॒ଗ୍ରୋ॑ -
ଽହଗ୍ ​ମ୍  ସ॑ଜା॒ତେଷୁ॑  ଭୂୟାସ -ମୁ॒ଗ୍ରଶ୍ଚେତ୍ତା॑
ଵସୁ॒ଵିଦ॑ଭି॒ -ଭୂର॑ସ୍ୟଭି॒ଭୂର॒ହଗ୍ ​ମ୍  ସ॑ଜା॒ତେଷୁ॑
ଭୂୟାସମଭି॒ଭୂଶ୍ଚେତ୍ତା॑  ଵସୁ॒ଵି -ଦ୍ୟୁ॒ନଜ୍ମି॑
ତ୍ଵା॒  ବ୍ରହ୍ମ॑ଣା॒  ଦୈଵ୍ୟେ॑ନ  ହ॒ଵ୍ୟାୟା॒ସ୍ମୈ
ଵୋଢ॒ଵେ  ଜା॑ତଵେଦଃ  ॥  ଇନ୍ଧା॑ନାସ୍ତ୍ଵା  ସୁପ୍ର॒ଜସ॑ -
ସ୍ସୁ॒ଵୀରା॒  ଜ୍ୟୋଗ୍ଜୀ॑ଵେମ  ବଲି॒ହୃତୋ॑  ଵ॒ୟ -ନ୍ତେ᳚  ॥
ୟନ୍ମେ॑  ଅଗ୍ନେ  ଅ॒ସ୍ୟ  ୟ॒ଜ୍ଞସ୍ୟ॒  ରିଷ୍ୟା॒ - [
ରିଷ୍ୟା᳚ତ୍ , ଦ୍ୟଦ୍ଵା॒ ] 4

-ଦ୍ୟଦ୍ଵା॒  ସ୍କନ୍ଦା॒ -ଦାଜ୍ୟ॑ସ୍ୟୋ॒ତ  ଵି॑ଷ୍ଣୋ  ।  ତେନ॑
ହନ୍ମି  ସ॒ପତ୍ନ॑ -ନ୍ଦୁର୍ମରା॒ୟୁମୈନ॑ -ନ୍ଦଧାମି॒  ନିର୍ -
ଋ॑ତ୍ୟା  ଉ॒ପସ୍ଥେ᳚  ।  ଭୂ -ର୍ଭୁଵ॒ -ସ୍ସୁଵ॒ରୁଚ୍ଛୁ॑ଷ୍ମୋ
ଅଗ୍ନେ॒  ୟଜ॑ମାନାୟୈଧି॒  ନିଶୁ॑ଷ୍ମୋ  ଅଭି॒ଦାସ॑ତେ  ।
ଅଗ୍ନେ॒  ଦେଵେ᳚ଦ୍ଧ॒  ମନ୍ଵି॑ଦ୍ଧ॒  ମନ୍ଦ୍ର॑ଜି॒ହ୍ଵା -
ମ॑ର୍ତ୍ୟସ୍ୟ  ତେ  ହୋତର୍ମୂ॒ର୍ଧନ୍ନା  ଜି॑ଘର୍ମି
ରା॒ୟସ୍ପୋଷା॑ୟ  ସୁପ୍ରଜା॒ସ୍ତ୍ଵାୟ॑  ସୁ॒ଵୀର୍ୟା॑ୟ॒
ମନୋ॑ -ଽସି  ପ୍ରାଜାପ॒ତ୍ୟ -ମ୍ମନ॑ସା  ମା  ଭୂ॒ତେନା  ଵି॑ଶ॒
ଵାଗ॑ସ୍ୟୈ॒ନ୍ଦ୍ରୀ  ସ॑ପତ୍ନ॒କ୍ଷୟ॑ଣୀ  [ ] 5

ଵା॒ଚା  ମେ᳚ନ୍ଦ୍ରି॒ୟେଣା  ଵି॑ଶ  ଵସ॒ନ୍ତମୃ॑ତୂ॒ନା -
ମ୍ପ୍ରୀ॑ଣାମି॒  ସ  ମା᳚  ପ୍ରୀ॒ତଃ  ପ୍ରୀ॑ଣାତୁ
ଗ୍ରୀ॒ଷ୍ମମୃ॑ତୂ॒ନା -ମ୍ପ୍ରୀ॑ଣାମି॒  ସ  ମା᳚  ପ୍ରୀ॒ତଃ
ପ୍ରୀ॑ଣାତୁ  ଵ॒ର୍॒ଷା  ଋ॑ତୂ॒ନା -ମ୍ପ୍ରୀ॑ଣାମି॒  ତା  ମା᳚
ପ୍ରୀ॒ତାଃ  ପ୍ରୀ॑ଣନ୍ତୁ  ଶ॒ରଦ॑ମୃତୂ॒ନା -
ମ୍ପ୍ରୀ॑ଣାମି॒  ସା  ମା᳚  ପ୍ରୀ॒ତା  ପ୍ରୀ॑ଣାତୁ
ହେମନ୍ତଶିଶି॒ରାଵୃ॑ତୂ॒ନା -ମ୍ପ୍ରୀ॑ଣାମି॒  ତୌ  ମା᳚
ପ୍ରୀ॒ତୌ  ପ୍ରୀ॑ଣୀତା -ମ॒ଗ୍ନୀଷୋମ॑ୟୋ -ର॒ହ -
ନ୍ଦେ॑ଵୟ॒ଜ୍ୟୟା॒  ଚକ୍ଷୁ॑ଷ୍ମା -ନ୍ଭୂୟାସମ॒ଗ୍ନେର॒ହ -
ନ୍ଦେ॑ଵୟ॒ଜ୍ୟୟା᳚ -ଽନ୍ନା॒ଦୋ  ଭୂ॑ୟାସ॒ - [ଭୂ॑ୟାସମ୍ ,
ଦବ୍ଧି॑ର॒ସ୍ୟଦ॑ବ୍ଧୋ ] 6

-ନ୍ଦବ୍ଧି॑ର॒ସ୍ୟଦ॑ବ୍ଧୋ  ଭୂୟାସମ॒ମୁ -ନ୍ଦ॑ଭେୟ -
ମ॒ଗ୍ନୀଷୋମ॑ୟୋ -ର॒ହ -ନ୍ଦେ॑ଵୟ॒ଜ୍ୟୟା॑  ଵୃତ୍ର॒ହା
ଭୂ॑ୟାସମିନ୍ଦ୍ରାଗ୍ନି॒ୟୋର॒ହ -



ନ୍ଦେ॑ଵୟ॒ଜ୍ୟୟେ᳚ନ୍ଦ୍ରିୟା॒ଵ୍ୟ॑ନ୍ନା॒ଦୋ
ଭୂ॑ୟାସ॒ମିନ୍ଦ୍ର॑ସ୍ୟା॒ -ଽହ -
ନ୍ଦେ॑ଵୟ॒ଜ୍ୟୟେ᳚ନ୍ଦ୍ରିୟା॒ଵୀ  ଭୂ॑ୟାସ -
ମ୍ମହେ॒ନ୍ଦ୍ରସ୍ୟା॒ -ଽହ -ନ୍ଦେ॑ଵୟ॒ଜ୍ୟୟା॑  ଜେ॒ମାନ॑ -
ମ୍ମହି॒ମାନ॑ -ଙ୍ଗମେୟମ॒ଗ୍ନେ -ସ୍ସ୍ଵି॑ଷ୍ଟ॒କୃତୋ॒ -ଽହ -
ନ୍ଦେ॑ଵୟ॒ଜ୍ୟୟା  ଽଽୟୁ॑ଷ୍ମାନ୍ . ୟ॒ଜ୍ଞେନ॑
ପ୍ରତି॒ଷ୍ଠା -ଙ୍ଗ॑ମେୟମ୍  ॥  7 ॥
(ରିଷ୍ୟା᳚ -ଥ୍ସପତ୍ନ॒କ୍ଷୟ॑ଣ୍ୟ -ନ୍ନା॒ଦୋ
ଭୂ॑ୟାସ॒ଗ୍ ​ମ୍॒ -ଷଟ୍ତ୍ରିଗ୍ ​ମ୍॑ଶଚ୍ଚ ) (ଅ . 2)

ଅ॒ଗ୍ନିର୍ମା॒  ଦୁରି॑ଷ୍ଟା -ତ୍ପାତୁ  ସଵି॒ତା -ଽଘଶଗ୍ ​
ମ୍॑ସା॒ଦ୍ୟୋ  ମେ -ଽନ୍ତି॑  ଦୂ॒ରେ॑ -ଽରାତୀ॒ୟତି॒
ତମେ॒ତେନ॑  ଜେଷ॒ଗ୍ ​ମ୍॒  ସୁରୂ॑ପଵର୍ ​ଷଵର୍ଣ॒  ଏହୀ॒ମା -
ନ୍ଭ॒ଦ୍ରା -ନ୍ଦୁର୍ୟାଗ୍ ​ମ୍॑  ଅ॒ଭ୍ୟେହି॒
ମାମନୁ॑ଵ୍ରତା॒  ନ୍ୟୁ॑  ଶୀ॒ର୍॒ଷାଣି॑  ମୃଢ୍ଵ॒ମିଡ॒
ଏହ୍ୟଦି॑ତ॒  ଏହି॒  ସର॑ସ୍ଵ॒ତ୍ୟେହି॒  ରନ୍ତି॑ରସି॒
ରମ॑ତିରସି  ସୂ॒ନର୍ୟ॑ସି॒  ଜୁଷ୍ଟେ॒  ଜୁଷ୍ଟି॑ -ନ୍ତେ -
ଽଶୀ॒ୟୋପ॑ହୂତ  ଉପହ॒ଵ - [ଉପହ॒ଵମ୍ , ତେ॒ -ଽଶୀ॒ୟ॒  ସା  ] 8

-ନ୍ତେ॑ -ଽଶୀୟ॒  ସା  ମେ॑  ସ॒ତ୍ୟା -ଽଽଶୀର॒ସ୍ୟ  ୟ॒ଜ୍ଞସ୍ୟ॑
ଭୂୟା॒ଦରେ॑ଡତା॒  ମନ॑ସା॒  ତଚ୍ଛ॑କେୟଂ -ୟଁ॒ଜ୍ଞୋ  ଦିଵଗ୍ ​
ମ୍॑  ରୋହତୁ  ୟ॒ଜ୍ଞୋ  ଦିଵ॑ -ଙ୍ଗଚ୍ଛତୁ॒  ୟୋ  ଦେ॑ଵ॒ୟାନଃ॒
ପନ୍ଥା॒ସ୍ତେନ॑  ୟ॒ଜ୍ଞୋ  ଦେ॒ଵାଗ୍ ​ମ୍
ଅପ୍ୟେ᳚ତ୍ଵ॒ସ୍ମାସ୍ଵିନ୍ଦ୍ର॑  ଇନ୍ଦ୍ରି॒ୟ -
ନ୍ଦ॑ଧାତ୍ଵ॒ସ୍ମାନ୍ରାୟ॑  ଉ॒ତ  ୟ॒ଜ୍ଞା -
ସ୍ସ॑ଚନ୍ତାମ॒ସ୍ମାସୁ॑  ସନ୍ତ୍ଵା॒ଶିଷ॒ -ସ୍ସା  ନଃ॑
ପ୍ରି॒ୟା  ସୁ॒ପ୍ରତୂ᳚ର୍ତିର୍ମ॒ଘୋନୀ॒  ଜୁଷ୍ଟି॑ରସି
ଜୁ॒ଷସ୍ଵ॑  ନୋ॒  ଜୁଷ୍ଟା॑  ନୋ - [ଜୁଷ୍ଟା॑  ନଃ , ଅ॒ସି॒
ଜୁଷ୍ଟି॑ -ନ୍ତେ ] 9

-ଽସି॒  ଜୁଷ୍ଟି॑ -ନ୍ତେ  ଗମେୟ॒ -ମ୍ମନୋ॒  ଜ୍ୟୋତି॑ -
ର୍ଜୁଷତା॒ମାଜ୍ୟଂ॒ -ଵିଁଚ୍ଛି॑ନ୍ନଂ -ୟଁ॒ଜ୍ଞଗ୍ ​ମ୍
ସମି॒ମ -ନ୍ଦ॑ଧାତୁ  ।  ବୃହ॒ସ୍ପତି॑ -ସ୍ତନୁତାମି॒ମନ୍ନୋ॒
ଵିଶ୍ଵେ॑  ଦେ॒ଵା  ଇ॒ହ  ମା॑ଦୟନ୍ତାମ୍  ॥  ବ୍ରଦ୍ଧ୍ନ॒
ପିନ୍ଵ॑ସ୍ଵ॒  ଦଦ॑ତୋ  ମେ॒  ମା  କ୍ଷା॑ୟି  କୁର୍ଵ॒ତୋ  ମେ॒
ମୋପ॑  ଦସ -ତ୍ପ୍ର॒ଜାପ॑ତେ -ର୍ଭା॒ଗୋ᳚ -ଽସ୍ୟୂର୍ଜ॑ସ୍ଵା॒ -
ନ୍ପୟ॑ସ୍ଵା -ନ୍ପ୍ରାଣାପା॒ନୌ  ମେ॑  ପାହି  ସମାନଵ୍ୟା॒ନୌ
ମେ॑  ପାହ୍ୟୁଦାନଵ୍ୟା॒ନୌ  ମେ॑  ପା॒ହ୍ୟକ୍ଷି॑ତୋ॒ -
ଽସ୍ୟକ୍ଷି॑ତ୍ୟୈ  ତ୍ଵା॒  ମା  ମେ᳚  କ୍ଷେଷ୍ଠା
ଅ॒ମୁତ୍ରା॒ମୁଷ୍ମି॑ -​ଲ୍ଲୋଁ॒କେ  ॥  10 ॥
(ଉ॒ପ॒ହ॒ଵଂ -ଜୁଷ୍ଟା॑ନ -ସ୍ତ୍ଵା॒  ଷଟ୍  ଚ॑ ) (ଅ . 3)



ବ॒ର୍॒ହିଷୋ॒ -ଽହ -ନ୍ଦେ॑ଵୟ॒ଜ୍ୟୟା᳚  ପ୍ର॒ଜାଵା᳚ -
ନ୍ଭୂୟାସ॒ -ନ୍ନରା॒ଶଗ୍ ​ମ୍ସ॑ସ୍ୟା॒ହ -ନ୍ଦେ॑ଵୟ॒ଜ୍ୟୟା॑
ପଶୁ॒ମା -ନ୍ଭୂ॑ୟାସମ॒ଗ୍ନେ -ସ୍ସ୍ଵି॑ଷ୍ଟ॒କୃତୋ॒ -ଽହ -
ନ୍ଦେ॑ଵୟ॒ଜ୍ୟୟା -ଽଽୟୁ॑ଷ୍ମାନ୍ . ୟ॒ଜ୍ଞେନ॑
ପ୍ରତି॒ଷ୍ଠା -ଙ୍ଗ॑ମେୟମ॒ଗ୍ନେର॒ହ -ମୁଜ୍ଜି॑ତି॒ -
ମନୂଜ୍ଜେ॑ଷ॒ଗ୍ ​ମ୍॒  ସୋମ॑ସ୍ୟା॒ହ  – ମୁଜ୍ଜି॑ତି॒ -
ମନୂଜ୍ଜେ॑ଷମ॒ଗ୍ନେର॒ହ -ମୁଜ୍ଜି॑ତି॒ -ମନୂଜ୍ଜେ॑ଷ -
ମ॒ଗ୍ନୀଷୋମ॑ୟୋର॒ହ -ମୁଜ୍ଜି॑ତି॒ -ମନୂଜ୍ଜେ॑ଷ -
ମିନ୍ଦ୍ରାଗ୍ନି॒ୟୋର॒ହ -ମୁଜ୍ଜି॑ତି॒ -ମନୂଜ୍ଜେ॑ଷ॒ -
ମିନ୍ଦ୍ର॑ସ୍ୟା॒ -ଽହ - [-ମିନ୍ଦ୍ର॑ସ୍ୟା॒ -ଽହମ୍ ,
ଉଜ୍ଜି॑ତି॒ମନୂଜ୍ଜେ॑ଷଂ ] 11

-ମୁଜ୍ଜି॑ତି॒ମନୂଜ୍ଜେ॑ଷ -
ମ୍ମହେ॒ନ୍ଦ୍ରସ୍ୟା॒ହମୁଜ୍ଜି॑ତି॒ - ମନୂଜ୍ଜେ॑ଷମ॒ଗ୍ନେ
-ସ୍ସ୍ଵି॑ଷ୍ଟ॒କୃତୋ॒ -ଽହ  ମୁଜ୍ଜି॑ତି॒ -ମନୂଜ୍ଜେ॑ଷଂ॒ -
ଵାଁଜ॑ସ୍ୟ  ମା  ପ୍ରସ॒ଵେନୋ᳚ -ଦ୍ଗ୍ରା॒ଭେଣୋଦ॑ଗ୍ରଭୀତ୍  ।
ଅଥା॑  ସ॒ପତ୍ନା॒ଗ୍ ​ମ୍॒  ଇନ୍ଦ୍ରୋ॑  ମେ
ନିଗ୍ରା॒ଭେଣାଧ॑ରାଗ୍ ​ମ୍  ଅକଃ  ॥  ଉ॒ଦ୍ଗ୍ରା॒ଭ -ଞ୍ଚ॑
ନିଗ୍ରା॒ଭ -ଞ୍ଚ॒  ବ୍ରହ୍ମ॑  ଦେ॒ଵା  ଅ॑ଵୀଵୃଧନ୍ନ୍  ।  ଅଥା॑
ସ॒ପତ୍ନା॑ନିନ୍ଦ୍ରା॒ଗ୍ନୀ  ମେ॑  ଵିଷୂ॒ଚୀନା॒ନ୍
ଵ୍ୟ॑ସ୍ୟତାମ୍  ॥  ଏମା  ଅ॑ଗ୍ମନ୍ନା॒ଶିଷୋ॒  ଦୋହ॑କାମା॒
ଇନ୍ଦ୍ର॑ଵନ୍ତୋ  [ଇନ୍ଦ୍ର॑ଵନ୍ତଃ , ଵ॒ନା॒ମ॒ହେ॒
ଧୁ॒କ୍ଷୀ॒ମହି॑ ] 12

ଵନାମହେ  ଧୁକ୍ଷୀ॒ମହି॑  ପ୍ର॒ଜାମିଷ᳚ମ୍  ॥  ରୋହି॑ତେନ
ତ୍ଵା॒ -ଽଗ୍ନି -ର୍ଦେ॒ଵତା᳚ -ଙ୍ଗମୟତୁ॒  ହରି॑ଭ୍ୟା॒ -
ନ୍ତ୍ଵେନ୍ଦ୍ରୋ॑  ଦେ॒ଵତା᳚ -ଙ୍ଗମୟ॒ତ୍ଵେତ॑ଶେନ  ତ୍ଵା॒
ସୂର୍ୟୋ॑  ଦେ॒ଵତା᳚ -ଙ୍ଗମୟତୁ॒  ଵି  ତେ॑  ମୁଞ୍ଚାମି  ରଶ॒ନା
ଵି  ର॒ଶ୍ମୀନ୍  ଵି  ୟୋକ୍ତ୍ରା॒  ୟାନି॑  ପରି॒ଚର୍ତ॑ନାନି
ଧ॒ତ୍ତାଦ॒ସ୍ମାସୁ॒  ଦ୍ରଵି॑ଣଂ॒ -ୟଁଚ୍ଚ॑  ଭ॒ଦ୍ର -ମ୍ପ୍ର
ଣୋ᳚  ବ୍ରୂତା -ଦ୍ଭାଗ॒ଧା -ନ୍ଦେ॒ଵତା॑ସୁ  ॥  ଵିଷ୍ଣୋ᳚ -
ଶ୍ଶଂ॒ ​ୟୋଁର॒ହ -ନ୍ଦେ॑ଵୟ॒ଜ୍ୟୟା॑  ୟ॒ଜ୍ଞେନ॑
ପ୍ରତି॒ଷ୍ଠା -ଙ୍ଗ॑ମେୟ॒ଗ୍ ​ମ୍॒  ସୋମ॑ସ୍ୟା॒ହ -
ନ୍ଦେ॑ଵୟ॒ଜ୍ୟୟା॑  [ଦେ॑ଵୟ॒ଜ୍ୟୟା᳚ , ସୁ॒ରେତା॒ ] 13

ସୁ॒ରେତା॒  ରେତୋ॑  ଧିଷୀୟ॒  ତ୍ଵଷ୍ଟୁ॑ର॒ହ -
ନ୍ଦେ॑ଵୟ॒ଜ୍ୟୟା॑  ପଶୂ॒ନାଗ୍ ​ମ୍  ରୂ॒ପ -ମ୍ପୁ॑ଷେୟ -
ନ୍ଦେ॒ଵାନା॒ -ମ୍ପତ୍ନୀ॑ର॒ଗ୍ନି -ର୍ଗୃ॒ହପ॑ତି -
ର୍ୟ॒ଜ୍ଞସ୍ୟ॑  ମିଥୁ॒ନ -ନ୍ତୟୋ॑ର॒ହ -ନ୍ଦେ॑ଵୟ॒ଜ୍ୟୟା॑
ମିଥୁ॒ନେନ॒  ପ୍ରଭୂ॑ୟାସଂ -ଵେଁ॒ଦୋ॑ -ଽସି॒  ଵିତ୍ତି॑ରସି
ଵି॒ଦେୟ॒  କର୍ମା॑ -ଽସି  କ॒ରୁଣ॑ମସି  କ୍ରି॒ୟାସଗ୍ ​ମ୍॑



ସ॒ନିର॑ସି  ସନି॒ତା -ଽସି॑  ସ॒ନେୟ॑ -ଙ୍ଘୃ॒ତଵ॑ନ୍ତ -
ଙ୍କୁଲା॒ୟିନଗ୍ ​ମ୍॑  ରା॒ୟସ୍ପୋଷଗ୍ ​ମ୍॑  ସହ॒ସ୍ରିଣଂ॑ -
ଵେଁ॒ଦୋ  ଦ॑ଦାତୁ  ଵା॒ଜିନ᳚ମ୍  ॥  14 ॥
(ଇନ୍ଦ୍ର॑ସ୍ୟା॒ହ -ମିନ୍ଦ୍ର॑ଵନ୍ତଃ॒ -ସୋମ॑ସ୍ୟା॒ହ -
ନ୍ଦେ॑ଵୟ॒ଜ୍ୟୟା॒ -ଚତୁ॑ଶ୍ଚତ୍ଵାରିଗ୍ ​ମ୍ଶଚ୍ଚ ) (ଅ . 4)

ଆ  ପ୍ୟା॑ୟତା -ନ୍ଧ୍ରୁ॒ଵା  ଘୃ॒ତେନ॑  ୟ॒ଜ୍ଞଂ ​ୟଁ॑ଜ୍ଞ॒ -
ମ୍ପ୍ରତି॑  ଦେଵ॒ୟଦ୍ଭ୍ୟଃ॑  ।  ସୂ॒ର୍ୟାୟା॒  ଊଧୋ -
ଽଦି॑ତ୍ୟା  ଉ॒ପସ୍ଥ॑  ଉ॒ରୁଧା॑ରା  ପୃଥି॒ଵୀ  ୟ॒ଜ୍ଞେ
ଅ॒ସ୍ମିନ୍ନ୍  ॥  ପ୍ର॒ଜାପ॑ତେ -ର୍ଵି॒ଭାନ୍ନାମ॑
ଲୋ॒କସ୍ତସ୍ମିଗ୍ଗ୍॑ସ୍ତ୍ଵା  ଦଧାମି  ସ॒ହ  ୟଜ॑ମାନେନ॒
ସଦ॑ସି॒  ସନ୍ମେ॑  ଭୂୟା॒ -ସ୍ସର୍ଵ॑ମସି॒  ସର୍ଵ॑ -ମ୍ମେ
ଭୂୟାଃ  ପୂ॒ର୍ଣମ॑ସି  ପୂ॒ର୍ଣ -ମ୍ମେ॑  ଭୂୟା॒
ଅକ୍ଷି॑ତମସି॒  ମା  ମେ᳚  କ୍ଷେଷ୍ଠାଃ॒  ପ୍ରାଚ୍ୟା᳚ -
ନ୍ଦି॒ଶି  ଦେ॒ଵା  ଋ॒ତ୍ଵିଜୋ॑  ମାର୍ଜୟନ୍ତା॒ -
ନ୍ଦକ୍ଷି॑ଣାୟା - [ଦକ୍ଷି॑ଣାୟାମ୍ , ଦି॒ଶି ] 15

ନ୍ଦି॒ଶି  ମାସାଃ᳚  ପି॒ତରୋ॑  ମାର୍ଜୟନ୍ତା -
ମ୍ପ୍ର॒ତୀଚ୍ୟା᳚ -ନ୍ଦି॒ଶି  ଗୃ॒ହାଃ  ପ॒ଶଵୋ॑
ମାର୍ଜୟନ୍ତା॒ମୁଦୀ᳚ଚ୍ୟା -ନ୍ଦି॒ଶ୍ୟାପ॒  ଓଷ॑ଧୟୋ॒
ଵନ॒ସ୍ପତ॑ୟୋ  ମାର୍ଜୟନ୍ତାମୂ॒ର୍ଧ୍ଵାୟା᳚ -ନ୍ଦି॒ଶି
ୟ॒ଜ୍ଞ -ସ୍ସଂ॑ ​ଵଁଥ୍ସ॒ରୋ  ୟ॒ଜ୍ଞପ॑ତି -ର୍ମାର୍ଜୟନ୍ତାଂ॒ -
ଵିଁଷ୍ଣୋଃ॒  କ୍ରମୋ᳚ -ଽସ୍ୟଭିମାତି॒ହା  ଗା॑ୟ॒ତ୍ରେଣ॒
ଛନ୍ଦ॑ସା  ପୃଥି॒ଵୀମନୁ॒  ଵି  କ୍ର॑ମେ॒  ନିର୍ଭ॑କ୍ତ॒ -ସ୍ସ
ୟ -ନ୍ଦ୍ଵି॒ଷ୍ମୋ  ଵିଷ୍ଣୋଃ॒  କ୍ରମୋ᳚ -ଽସ୍ୟଭିଶସ୍ତି॒ହା
ତ୍ରୈଷ୍ଟୁ॑ଭେନ॒  ଛନ୍ଦ॑ସା॒  ଽନ୍ତରି॑କ୍ଷ॒ମନୁ॒  ଵି
କ୍ର॑ମେ॒  ନିର୍ଭ॑କ୍ତ॒ -ସ୍ସ  ୟ -ନ୍ଦ୍ଵି॒ଷ୍ମୋ  ଵିଷ୍ଣୋଃ॒
କ୍ରମୋ᳚ -ଽସ୍ୟରାତୀୟ॒ତୋ  ହ॒ନ୍ତା  ଜାଗ॑ତେନ॒  ଛନ୍ଦ॑ସା॒
ଦିଵ॒ମନୁ॒  ଵି  କ୍ର॑ମେ॒  ନିର୍ଭ॑କ୍ତ॒ -ସ୍ସ  ୟ -
ନ୍ଦ୍ଵି॒ଷ୍ମୋ  ଵିଷ୍ଣୋଃ॒  କ୍ରମୋ॑ -ଽସି  ଶତ୍ରୂୟ॒ତୋ
ହ॒ନ୍ତା -ଽଽନୁ॑ଷ୍ଟୁଭେନ॒  ଛନ୍ଦ॑ସା॒  ଦିଶୋ -ଽନୁ॒  ଵି
କ୍ର॑ମେ॒  ନିର୍ଭ॑କ୍ତ॒ -ସ୍ସ  ୟ -ନ୍ଦ୍ଵି॒ଷ୍ମଃ  ॥  16 ॥
(ଦକ୍ଷି॑ଣାୟା  – ମ॒ନ୍ତରି॑କ୍ଷ॒ମନୁ॒  ଵି  କ୍ର॑ମେ॒
ନିର୍ଭ॑କ୍ତ॒ -ସ୍ସ  ୟ -ନ୍ଦ୍ଵି॒ଷ୍ମୋ  ଵିଷ୍ଣୋ॒ -
ରେକା॒ନ୍ନତ୍ରି॒ଗ୍ ​ମ୍॒ଶଚ୍ଚ॑ ) (ଅ . 5)

ଅଗ॑ନ୍ମ॒  ସୁଵ॒ -ସ୍ସୁଵ॑ରଗନ୍ମ  ସ॒ନ୍ଦୃଶ॑ସ୍ତେ॒  ମା
ଛି॑ଥ୍ସି॒  ୟତ୍ତେ॒  ତପ॒ସ୍ତସ୍ମୈ॑  ତେ॒  ମା -ଽଽ  ଵୃ॑କ୍ଷି
ସୁ॒ଭୂର॑ସି॒  ଶ୍ରେଷ୍ଠୋ॑  ରଶ୍ମୀ॒ନାମା॑ୟୁ॒ର୍ଧା
ଅ॒ସ୍ୟାୟୁ॑ର୍ମେ  ଧେହି  ଵର୍ଚୋ॒ଧା  ଅ॑ସି॒  ଵର୍ଚୋ॒  ମୟି॑
ଧେହୀ॒ଦମ॒ହମ॒ମୁ -ମ୍ଭ୍ରାତୃ॑ଵ୍ୟମା॒ଭ୍ୟୋ  ଦି॒ଗ୍ଭ୍ୟୋ᳚



-ଽସ୍ୟୈ  ଦି॒ଵୋ᳚ -ଽସ୍ମାଦ॒ନ୍ତରି॑କ୍ଷାଦ॒ସ୍ୟୈ
ପୃ॑ଥି॒ଵ୍ୟା  ଅ॒ସ୍ମାଦ॒ନ୍ନାଦ୍ୟା॒ନ୍ନିର୍ଭ॑ଜାମି॒
ନିର୍ଭ॑କ୍ତ॒ -ସ୍ସ  ୟ -ନ୍ଦ୍ଵି॒ଷ୍ମଃ  ॥  17 ॥

ସ -ଞ୍ଜ୍ୟୋତି॑ଷା -ଽଭୂଵମୈ॒ନ୍ଦ୍ରୀ -ମା॒ଵୃତ॑ -
ମ॒ନ୍ଵାଵ॑ର୍ତେ॒  ସମ॒ହ -ମ୍ପ୍ର॒ଜୟା॒  ସ -ମ୍ମୟା᳚  ପ୍ର॒ଜା
ସମ॒ହଗ୍ ​ମ୍  ରା॒ୟସ୍ପୋଷେ॑ଣ॒  ସ -ମ୍ମୟା॑  ରା॒ୟସ୍ପୋଷ॒ -
ସ୍ସମି॑ଦ୍ଧୋ  ଅଗ୍ନେ  ମେ  ଦୀଦିହି  ସମେ॒ଦ୍ଧା  ତେ॑  ଅଗ୍ନେ
ଦୀଦ୍ୟାସଂ॒ -ଵଁସୁ॑ମାନ୍ . ୟ॒ଜ୍ଞୋ  ଵସୀ॑ୟା -
ନ୍ଭୂୟାସ॒ମଗ୍ନ॒  ଆୟୂଗ୍ ​ମ୍॑ଷି  ପଵସ॒  ଆ  ସୁ॒ଵୋର୍ଜ॒ମିଷ॑ -
ଞ୍ଚ  ନଃ  ।  ଆ॒ରେ  ବା॑ଧସ୍ଵ  ଦୁ॒ଚ୍ଛୁନା᳚ମ୍  ॥  ଅଗ୍ନେ॒
ପଵ॑ସ୍ଵ॒  ସ୍ଵପା॑  ଅ॒ସ୍ମେ  ଵର୍ଚ॑ -ସ୍ସୁ॒ଵୀର୍ୟ᳚ମ୍  ॥  18 ॥

ଦଧ॒ତ୍ପୋଷଗ୍ ​ମ୍॑  ର॒ୟି -ମ୍ମୟି॑  ।  ଅଗ୍ନେ॑  ଗୃହପତେ
ସୁଗୃହପ॒ତିର॒ହ -ନ୍ତ୍ଵୟା॑  ଗୃ॒ହପ॑ତିନା  ଭୂୟାସଗ୍ ​ମ୍
ସୁଗୃହପ॒ତିର୍ମୟା॒  ତ୍ଵ -ଙ୍ଗୃ॒ହପ॑ତିନା  ଭୂୟା -ଶ୍ଶ॒ତଗ୍ ​
ମ୍  ହିମା॒ସ୍ତାମା॒ଶିଷ॒ମା  ଶା॑ସେ॒  ତନ୍ତ॑ଵେ॒
ଜ୍ୟୋତି॑ଷ୍ମତୀ॒ -ନ୍ତାମା॒ଶିଷ॒ମା  ଶା॑ସେ॒ -ଽମୁଷ୍ମୈ॒
ଜ୍ୟୋତି॑ଷ୍ମତୀ॒ -ଙ୍କସ୍ତ୍ଵା॑  ୟୁନକ୍ତି॒  ସ  ତ୍ଵା॒
ଵିମୁ॑ଞ୍ଚ॒ତ୍ଵଗ୍ନେ᳚  ଵ୍ରତପତେ  ଵ୍ର॒ତମ॑ଚାରିଷ॒ -
ନ୍ତଦ॑ଶକ॒ -ନ୍ତନ୍ମେ॑ -ଽରାଧି  ୟ॒ଜ୍ଞୋ  ବ॑ଭୂଵ॒  ସ  ଆ  [ସ  ଆ ,
ବ॒ଭୂ॒ଵ॒  ସ ] 19

ବ॑ଭୂଵ॒  ସ  ପ୍ରଜ॑ଜ୍ଞେ॒  ସ  ଵା॑ଵୃଧେ  ।  ସ
ଦେ॒ଵାନା॒ମଧି॑ପତି -ର୍ବଭୂଵ॒  ସୋ  ଅ॒ସ୍ମାଗ୍ ​ମ୍
ଅଧି॑ପତୀନ୍  କରୋତୁ  ଵ॒ୟଗ୍ଗ୍ ​ ସ୍ୟା॑ମ॒  ପତ॑ୟୋ  ରୟୀ॒ଣାମ୍
॥  ଗୋମାଗ୍ ​ମ୍॑  ଅ॒ଗ୍ନେ -ଽଵି॑ମାଗ୍ ​ମ୍  ଅ॒ଶ୍ଵୀ  ୟ॒ଜ୍ଞୋ
ନୃ॒ଵଥ୍ସ॑ଖା॒  ସଦ॒ମିଦ॑ପ୍ରମୃ॒ଷ୍ୟଃ  ।ଇଡା॑ଵାଗ୍ ​ମ୍
ଏ॒ଷୋ  ଅ॑ସୁର  ପ୍ର॒ଜାଵା᳚ -ନ୍ଦୀ॒ର୍ଘୋ  ର॒ୟିଃ
ପୃ॑ଥୁବୁ॒ଦ୍ଧ୍ନ -ସ୍ସ॒ଭାଵାନ୍॑  ॥  20 ॥
(ଦ୍ଵି॒ଷ୍ମଃ -ସୁ॒ଵୀର୍ୟ॒ଗ୍ ​ମ୍॒ -ସ  ଆ -ପଞ୍ଚ॑ତ୍ରିଗ୍ ​
ମ୍ଶଚ୍ଚ ) (ଅ . 6)

ୟଥା॒  ଵୈ  ସ॑ମୃତସୋ॒ମା  ଏ॒ଵଂ -ଵାଁ  ଏ॒ତେ  ସ॑ମୃତୟ॒ଜ୍ଞା
ୟଦ୍ଦ॑ର୍ ​ଶପୂର୍ଣମା॒ସୌ  କସ୍ୟ॒  ଵା -ଽହ॑  ଦେ॒ଵା
ୟ॒ଜ୍ଞମା॒ଗଚ୍ଛ॑ନ୍ତି॒  କସ୍ୟ॑  ଵା॒  ନ  ବ॑ହୂ॒ନାଂ -
ୟଁଜ॑ମାନାନାଂ॒ -ୟୋଁ  ଵୈ  ଦେ॒ଵତାଃ॒  ପୂର୍ଵଃ॑
ପରିଗୃ॒ହ୍ଣାତି॒  ସ  ଏ॑ନା॒ -ଶ୍ଶ୍ଵୋ  ଭୂ॒ତେ  ୟ॑ଜତ
ଏ॒ତଦ୍ଵୈ  ଦେ॒ଵାନା॑ -ମା॒ୟତ॑ନଂ॒ -ୟଁଦା॑ହଵ॒ନୀୟୋ᳚ -
ଽନ୍ତ॒ରା -ଽଗ୍ନୀ  ପ॑ଶୂ॒ନା -ଙ୍ଗାର୍ ​ହ॑ପତ୍ୟୋ
ମନୁ॒ଷ୍ୟା॑ଣା -ମନ୍ଵାହାର୍ୟ॒ପଚ॑ନଃ  ପିତୃ॒ଣାମ॒ଗ୍ନି -



ଙ୍ଗୃ॑ହ୍ଣାତି॒  ସ୍ଵ  ଏ॒ଵାୟତ॑ନେ  ଦେ॒ଵତାଃ॒  ପରି॑  [
ଦେ॒ଵତାଃ॒  ପରି॑ , ଗୃ॒ହ୍ଣା॒ତି॒  ତା -ଶ୍ଶ୍ଵୋ ] 21

ଗୃହ୍ଣାତି॒  ତା -ଶ୍ଶ୍ଵୋ  ଭୂ॒ତେ  ୟ॑ଜତେ  ଵ୍ର॒ତେନ॒  ଵୈ
ମେଦ୍ଧ୍ୟୋ॒  -ଽଗ୍ନି -ର୍ଵ୍ର॒ତପ॑ତି -ର୍ବ୍ରାହ୍ମ॒ଣୋ
ଵ୍ର॑ତ॒ଭୃ -ଦ୍ଵ୍ର॒ତ -ମୁ॑ପୈ॒ଷ୍ୟ -ନ୍ବ୍ରୂ॑ୟା॒ଦଗ୍ନେ᳚
ଵ୍ରତପତେ  ଵ୍ର॒ତ -ଞ୍ଚ॑ରିଷ୍ୟା॒ମୀତ୍ୟ॒ଗ୍ନି -ର୍ଵୈ
ଦେ॒ଵାନାଂ᳚ -ଵ୍ରଁ॒ତପ॑ତି॒ସ୍ତସ୍ମା॑  ଏ॒ଵ
ପ୍ର॑ତି॒ପ୍ରୋଚ୍ୟ॑  ଵ୍ର॒ତମା  ଲ॑ଭତେ  ବ॒ର୍॒ହିଷା॑
ପୂ॒ର୍ଣମା॑ସେ  ଵ୍ର॒ତମୁପୈ॑ତି
ଵ॒ଥ୍ସୈର॑ମାଵା॒ସ୍ୟା॑ୟାମେ॒ତଦ୍ଧ୍ୟେ॑ତୟୋ॑ -
ରା॒ୟତ॑ନମୁପ॒ସ୍ତୀର୍ୟଃ॒
ପୂର୍ଵ॑ଶ୍ଚା॒ଗ୍ନିରପ॑ର॒ଶ୍ଚେତ୍ୟା॑ହୁ -ର୍ମନୁ॒ଷ୍ୟା॑
[-ର୍ମନୁ॒ଷ୍ୟାଃ᳚ , ଇନ୍ନ୍ଵା ] 22

ଇନ୍ନ୍ଵା  ଉପ॑ସ୍ତୀର୍ଣ -ମି॒ଚ୍ଛନ୍ତି॒  କିମୁ॑  ଦେ॒ଵା
ୟେଷା॒ -ନ୍ନଵା॑ଵସାନ॒ -ମୁପା᳚ସ୍ମି॒ଞ୍ଛ୍ଵୋ
ୟ॒କ୍ଷ୍ୟମା॑ଣେ  ଦେ॒ଵତା॑  ଵସନ୍ତି॒  ୟ  ଏ॒ଵଂ -
ଵିଁ॒ଦ୍ଵାନ॒ଗ୍ନି -ମୁ॑ପସ୍ତୃ॒ଣାତି॒  ୟଜ॑ମାନେନ
ଗ୍ରା॒ମ୍ୟାଶ୍ଚ॑  ପ॒ଶଵୋ॑ -ଽଵ॒ରୁଦ୍ଧ୍ୟା॑
ଆର॒ଣ୍ୟାଶ୍ଚେତ୍ୟା॑ହୁ॒ -ର୍ୟ -
ଦ୍ଗ୍ରା॒ମ୍ୟାନୁ॑ପ॒ଵସ॑ତି॒  ତେନ॑  ଗ୍ରା॒ମ୍ୟାନଵ॑
ରୁନ୍ଧେ॒  ୟଦା॑ର॒ଣ୍ୟସ୍ୟା॒ -ଽଶ୍ଞାତି॒
ତେନା॑ର॒ଣ୍ୟାନ୍ . ୟଦନା᳚ଶ୍ଵା -ନୁପ॒ଵସେ᳚ -
ତ୍ପିତୃଦେଵ॒ତ୍ୟ॑ -ସ୍ସ୍ୟାଦାର॒ଣ୍ୟସ୍ୟା᳚ -
ଶ୍ଞାତୀନ୍ଦ୍ରି॒ୟଂ - [ଶ୍ଞାତୀନ୍ଦ୍ରି॒ୟମ୍ , ଵା
ଆ॑ର॒ଣ୍ୟଂ -] 23

-​ଵାଁ  ଆ॑ର॒ଣ୍ୟ -ମି॑ନ୍ଦ୍ରି॒ୟ -ମେ॒ଵା -ଽଽତ୍ମ -ନ୍ଧ॑ତ୍ତେ॒
ୟଦନା᳚ଶ୍ଵା -ନୁପ॒ଵସେ॒ -ତ୍କ୍ଷୋଧୁ॑କ -ସ୍ସ୍ୟା॒ଦ୍ୟ -
ଦ॑ଶ୍ଞୀ॒ୟାଦ୍ରୁ॒ -ଦ୍ରୋ᳚ -ଽସ୍ୟ  ପ॒ଶୂନ॒ଭି  ମ॑ନ୍ୟେତା॒ -
ଽପୋ᳚ -ଽଶ୍ଞାତି॒  ତନ୍ନେଵା॑ଶି॒ତ -ନ୍ନେଵା -ଽନ॑ଶିତ॒ -ନ୍ନ
କ୍ଷୋଧୁ॑କୋ॒  ଭଵ॑ତି॒  ନାସ୍ୟ॑  ରୁ॒ଦ୍ରଃ  ପ॒ଶୂନ॒ଭି
ମ॑ନ୍ୟତେ॒  ଵଜ୍ରୋ॒  ଵୈ  ୟ॒ଜ୍ଞଃ , କ୍ଷୁ -ତ୍ଖଲୁ॒  ଵୈ
ମ॑ନୁ॒ଷ୍ୟ॑ସ୍ୟ॒  ଭ୍ରାତୃ॑ଵ୍ୟୋ॒  ୟଦନା᳚ -
ଽଶ୍ଵାନୁପ॒ଵସ॑ତି॒  ଵଜ୍ରେ॑ଣୈ॒ଵ  ସା॒କ୍ଷା -ତ୍କ୍ଷୁଧ॒ -
ମ୍ଭ୍ରାତୃ॑ଵ୍ୟଗ୍ ​ମ୍  ହନ୍ତି  ॥  24 ॥
(ପରି॑ -ମନୁ॒ଷ୍ୟା॑ -ଇନ୍ଦ୍ରି॒ୟଗ୍ ​ମ୍ -ସା॒କ୍ଷାତ୍ -
ତ୍ରୀଣି॑  ଚ ) (ଅ . 7)



ୟୋ  ଵୈ  ଶ୍ର॒ଦ୍ଧାମନା॑ରଭ୍ୟ  ୟ॒ଜ୍ଞେନ॒  ୟଜ॑ତେ॒
ନାସ୍ୟେ॒ଷ୍ଟାୟ॒  ଶ୍ରଦ୍ଦ॑ଧତେ॒ -ଽପଃ  ପ୍ର  ଣ॑ୟତି
ଶ୍ର॒ଦ୍ଧା  ଵା  ଆପ॑ -ଶ୍ଶ୍ର॒ଦ୍ଧାମେ॒ଵା -ଽଽରଭ୍ୟ॑
ୟ॒ଜ୍ଞେନ॑  ୟଜତ  ଉ॒ଭୟେ᳚ -ଽସ୍ୟ  ଦେଵମନୁ॒ଷ୍ୟା  ଇ॒ଷ୍ଟାୟ॒
ଶ୍ରଦ୍ଦ॑ଧତେ॒  ତଦା॑ହୁ॒ରତି॒  ଵା  ଏ॒ତା  ଵର୍ତ୍ର॑ -
ନ୍ନେଦ॒ନ୍ତ୍ୟତି॒  ଵାଚ॒ -ମ୍ମନୋ॒  ଵାଵୈତା  ନାତି॑
ନେଦ॒ନ୍ତୀତି॒  ମନ॑ସା॒  ପ୍ର  ଣ॑ୟତୀ॒ୟଂ -ଵୈଁ  ମନୋ॒ - [ମନଃ॑ ,
ଅ॒ନୟୈ॒ଵୈନାଃ॒ ] 25

-ଽନୟୈ॒ଵୈନାଃ॒  ପ୍ର  ଣ॑ୟ॒ତ୍ୟ -ସ୍କ॑ନ୍ନହଵି -ର୍ଭଵତି॒  ୟ
ଏ॒ଵଂ -ଵେଁଦ॑  ୟଜ୍ଞାୟୁ॒ଧାନି॒  ସ -ମ୍ଭ॑ରତି  ୟ॒ଜ୍ଞୋ  ଵୈ
ୟ॑ଜ୍ଞାୟୁ॒ଧାନି॑  ୟ॒ଜ୍ଞମେ॒ଵ  ତଥ୍ସ -ମ୍ଭ॑ରତି॒
ୟଦେକ॑ମେକଗ୍ ​ମ୍  ସ॒ମ୍ଭରେ᳚ତ୍ -ପିତୃଦେଵ॒ତ୍ୟା॑ନି
ସ୍ୟୁ॒ର୍ୟ -ଥ୍ସ॒ହ  ସର୍ଵା॑ଣି  ମାନୁ॒ଷାଣି॒  ଦ୍ଵେଦ୍ଵେ॒
ସମ୍ଭ॑ରତି  ୟାଜ୍ୟାନୁଵା॒କ୍ୟ॑ୟୋରେ॒ଵ  ରୂ॒ପ -
ଙ୍କ॑ରୋ॒ତ୍ୟଥୋ॑  ମିଥୁ॒ନମେ॒ଵୟୋ  ଵୈ  ଦଶ॑
ୟଜ୍ଞାୟୁ॒ଧାନି॒  ଵେଦ॑  ମୁଖ॒ତୋ᳚ -ଽସ୍ୟ  ୟ॒ଜ୍ଞଃ
କ॑ଲ୍ପତେ॒  ସ୍ଫ୍ୟ - [କ॑ଲ୍ପତେ॒  ସ୍ଫ୍ୟଃ , ଚ॒  କ॒ପାଲା॑ନି ] 26

-ଶ୍ଚ॑  କ॒ପାଲା॑ନି  ଚାଗ୍ନିହୋତ୍ର॒ହଵ॑ଣୀ  ଚ॒  ଶୂର୍ପ॑ -
ଞ୍ଚ  କୃଷ୍ଣାଜି॒ନ -ଞ୍ଚ॒  ଶମ୍ୟା॑  ଚୋ॒ଲୂଖ॑ଲ -ଞ୍ଚ॒  ମୁସ॑ଲ -
ଞ୍ଚ  ଦୃ॒ଷଚ୍ଚୋପ॑ଲା  ଚୈ॒ତାନି॒  ଵୈ  ଦଶ॑  ୟଜ୍ଞାୟୁ॒ଧାନି॒
ୟ  ଏ॒ଵଂ -ଵେଁଦ॑  ମୁଖ॒ତୋ᳚ -ଽସ୍ୟ  ୟ॒ଜ୍ଞଃ  କ॑ଲ୍ପତେ॒  ୟୋ  ଵୈ
ଦେ॒ଵେଭ୍ୟଃ॑  ପ୍ରତି॒ପ୍ରୋଚ୍ୟ॑  ୟ॒ଜ୍ଞେନ॒  ୟଜ॑ତେ
ଜୁ॒ଷନ୍ତେ᳚ -ଽସ୍ୟ  ଦେ॒ଵା  ହ॒ଵ୍ୟଗ୍ ​ମ୍  ହ॒ଵି -
ର୍ନି॑ରୁ॒ପ୍ୟମା॑ଣମ॒ଭି  ମ॑ନ୍ତ୍ରୟେତା॒ -ଽଗ୍ନିଗ୍ ​ମ୍
ହୋତା॑ରମି॒ହ  ତଗ୍ ​ମ୍  ହୁ॑ଵ॒  ଇତି॑  [ ] 27

ଦେ॒ଵେଭ୍ୟ॑  ଏ॒ଵ  ପ୍ର॑ତି॒ପ୍ରୋଚ୍ୟ॑  ୟ॒ଜ୍ଞେନ॑  ୟଜତେ
ଜୁ॒ଷନ୍ତେ᳚ -ଽସ୍ୟ  ଦେ॒ଵା  ହ॒ଵ୍ୟମେ॒ଷ  ଵୈ  ୟ॒ଜ୍ଞସ୍ୟ॒
ଗ୍ରହୋ॑  ଗୃହୀ॒ତ୍ଵୈଵ  ୟ॒ଜ୍ଞେନ॑  ୟଜତେ॒  ତଦୁ॑ଦି॒ତ୍ଵା
ଵାଚଂ॑ -ୟଁଚ୍ଛତି  ୟ॒ଜ୍ଞସ୍ୟ॒  ଧୃତ୍ୟା॒  ଅଥୋ॒  ମନ॑ସା॒  ଵୈ
ପ୍ର॒ଜାପ॑ତି -ର୍ୟ॒ଜ୍ଞମ॑ତନୁତ॒  ମନ॑ସୈ॒ଵ  ତ -ଦ୍ୟ॒ଜ୍ଞ -
ନ୍ତ॑ନୁତେ॒  ରକ୍ଷ॑ସା॒ -ମନ॑ନ୍ଵଵଚାରାୟ॒  ୟୋ  ଵୈ  ୟ॒ଜ୍ଞଂ -
ୟୋଁଗ॒  ଆଗ॑ତେ  ୟୁ॒ନକ୍ତି॑  ୟୁ॒ଙ୍କ୍ତେ  ୟୁ॑ଞ୍ଜା॒ନେଷୁ॒
କସ୍ତ୍ଵା॑  ୟୁନକ୍ତି॒  ସ  ତ୍ଵା॑  ୟୁନ॒କ୍ତ୍ଵି -( ) -ତ୍ୟା॑ହ
ପ୍ର॒ଜାପ॑ତି॒ -ର୍ଵୈ  କଃ  ପ୍ର॒ଜାପ॑ତିନୈ॒ଵୈନଂ॑ -
ୟୁଁନକ୍ତି  ୟୁ॒ଙ୍କ୍ତେ  ୟୁ॑ଞ୍ଜା॒ନେଷୁ॑  ॥  28 ॥
(ଵୈମ॒ନଃ -ସ୍ଫ୍ୟ -ଇତି॑ -ୟୁନ॒କ୍ତ୍ଵେ -କା॑ଦଶ  ଚ ) (ଅ . 8)



ପ୍ର॒ଜାପ॑ତି -ର୍ୟ॒ଜ୍ଞାନ॑ସୃଜତା -ଗ୍ନିହୋ॒ତ୍ର -
ଞ୍ଚା᳚ଗ୍ନିଷ୍ଟୋ॒ମ -ଞ୍ଚ॑  ପୌର୍ଣମା॒ସୀ -ଞ୍ଚୋ॒କ୍ଥ୍ୟ॑ -
ଞ୍ଚାମାଵା॒ସ୍ୟା᳚ -ଞ୍ଚାତିରା॒ତ୍ର -ଞ୍ଚ॒
ତାନୁଦ॑ମିମୀତ॒  ୟାଵ॑ଦଗ୍ନିହୋ॒ତ୍ର -ମାସୀ॒ -
ତ୍ତାଵା॑ନଗ୍ନିଷ୍ଟୋ॒ମୋ  ୟାଵ॑ତୀ  ପୌର୍ଣମା॒ସୀ
ତାଵା॑ନୁ॒କ୍ଥ୍ୟୋ॑  ୟାଵ॑ତ୍ୟମାଵା॒ସ୍ୟା॑
ତାଵା॑ନତିରା॒ତ୍ରୋ  ୟ  ଏ॒ଵଂ -ଵିଁ॒ଦ୍ଵାନ॑ଗ୍ନିହୋ॒ତ୍ର -
ଞ୍ଜୁ॒ହୋତି॒  ୟାଵ॑ଦଗ୍ନିଷ୍ଟୋ॒ମେନୋ॑  ପା॒ପ୍ନୋତି॒
ତାଵ॒ଦୁପା᳚ -ଽଽପ୍ନୋତି॒  ୟ  ଏ॒ଵଂ -ଵିଁ॒ଦ୍ଵା -
ନ୍ପୌ᳚ର୍ଣମା॒ସୀଂ -ୟଁଜ॑ତେ॒
ୟାଵ॑ଦୁ॒କ୍ଥ୍ୟେ॑ନୋପା॒ପ୍ନୋତି॒  [
ୟାଵ॑ଦୁ॒କ୍ଥ୍ୟେ॑ନୋପା॒ପ୍ନୋତି॑ , ତାଵ॒ଦୁପା᳚ -
ଽଽପ୍ନୋତି॒ ] 29

ତାଵ॒ଦୁପା᳚ -ଽଽପ୍ନୋତି॒  ୟ  ଏ॒ଵଂ -
ଵିଁ॒ଦ୍ଵାନ॑ମାଵା॒ସ୍ୟାଂ᳚ -ୟଁଜ॑ତେ॒
ୟାଵ॑ଦତିରା॒ତ୍ରେଣୋ॑ପା॒ପ୍ନୋତି॒  ତାଵ॒ଦୁପା᳚ -
ଽଽପ୍ନୋତି  ପରମେ॒ଷ୍ଠିନୋ॒  ଵା  ଏ॒ଷ  ୟ॒ଜ୍ଞୋ -ଽଗ୍ର॑  ଆସୀ॒ -
ତ୍ତେନ॒  ସ  ପ॑ର॒ମା -ଙ୍କାଷ୍ଠା॑ମଗଚ୍ଛ॒ -ତ୍ତେନ॑
ପ୍ର॒ଜାପ॑ତି -ନ୍ନି॒ରଵା॑ସାୟୟ॒ -ତ୍ତେନ॑  ପ୍ର॒ଜାପ॑ତିଃ
ପର॒ମା -ଙ୍କାଷ୍ଠା॑ମଗଚ୍ଛ॒ -ତ୍ତେନେନ୍ଦ୍ର॑ -
ନ୍ନି॒ରଵା॑ସାୟୟ॒ -ତ୍ତେନେନ୍ଦ୍ରଃ॑  ପର॒ମା -
ଙ୍କାଷ୍ଠା॑ମଗଚ୍ଛ॒ -ତ୍ତେନା॒ -ଽଗ୍ନୀଷୋମୌ॑
ନି॒ରଵା॑ସାୟୟ॒ -ତ୍ତେନା॒ଗ୍ନୀଷୋମୌ॑  ପ॒ରମା -
ଙ୍କାଷ୍ଠା॑ମଗଚ୍ଛତାଂ॒ -ୟଁ  [କାଷ୍ଠା॑ମଗଚ୍ଛତାଂ॒ -ୟଃ ,
ଁଏ॒ଵଂ -ଵିଁ॒ଦ୍ଵା -ନ୍ଦ॑ର୍ ​ଶପୂର୍ଣମା॒ସୌ ] 30

ଏ॒ଵଂ -ଵିଁ॒ଦ୍ଵା -ନ୍ଦ॑ର୍ ​ଶପୂର୍ଣମା॒ସୌ  ୟଜ॑ତେ
ପର॒ମାମେ॒ଵ  କାଷ୍ଠା᳚ -ଙ୍ଗଚ୍ଛତି॒  ୟୋ  ଵୈ  ପ୍ରଜା॑ତେନ
ୟ॒ଜ୍ଞେନ॒  ୟଜ॑ତେ॒  ପ୍ର  ପ୍ର॒ଜୟା॑  ପ॒ଶୁଭି॑ -ର୍ମିଥୁ॒ନୈ
-ର୍ଜା॑ୟତେ॒  ଦ୍ଵାଦ॑ଶ॒  ମାସା᳚ -ସ୍ସଂ ​ଵଁଥ୍ସ॒ରୋ  ଦ୍ଵାଦ॑ଶ
ଦ୍ଵ॒ନ୍ଦ୍ଵାନି॑  ଦର୍ ​ଶପୂର୍ଣମା॒ସୟୋ॒ସ୍ତାନି॑
ସ॒ମ୍ପାଦ୍ୟା॒ନୀତ୍ୟା॑ହୁ -ର୍ଵ॒ଥ୍ସ -
ଞ୍ଚୋ॑ପାଵସୃ॒ଜତ୍ୟୁ॒ଖା -ଞ୍ଚାଧି॑  ଶ୍ରୟ॒ତ୍ୟଵ॑  ଚ॒
ହନ୍ତି॑  ଦୃ॒ଷଦୌ॑  ଚ  ସ॒ମାହ॒ନ୍ତ୍ୟଧି॑  ଚ॒  ଵପ॑ତେ
କ॒ପାଲା॑ନି॒  ଚୋପ॑  ଦଧାତି  ପୁରୋ॒ଡାଶ॑ -ଞ୍ଚା - [
ପୁରୋ॒ଡାଶ॑ -ଞ୍ଚ , ଅ॒ଧି॒ଶ୍ରୟ॒ତ୍ୟାଜ୍ୟ॑ -ଞ୍ଚ ] 31

-ଽଧି॒ଶ୍ରୟ॒ତ୍ୟାଜ୍ୟ॑ -ଞ୍ଚ  ସ୍ତମ୍ବୟ॒ଜୁଶ୍ଚ॒
ହର॑ତ୍ୟ॒ଭି  ଚ॑  ଗୃହ୍ଣାତି॒  ଵେଦି॑ -ଞ୍ଚ  ପରି
ଗୃ॒ହ୍ଣାତି॒  ପତ୍ନୀ᳚ -ଞ୍ଚ॒  ସନ୍ନ॑ହ୍ୟତି॒



ପ୍ରୋକ୍ଷ॑ଣୀଶ୍ଚା  ଽଽସା॒ଦୟ॒ତ୍ୟାଜ୍ୟ॑ -ଞ୍ଚୈ॒ତାନି॒
ଵୈ  ଦ୍ଵାଦ॑ଶ  ଦ୍ଵ॒ନ୍ଦ୍ଵାନି॑  ଦର୍ ​
ଶପୂର୍ଣମା॒ସୟୋ॒ସ୍ତାନି॒  ୟ  ଏ॒ଵଗ୍ ​ମ୍  ସ॒ମ୍ପାଦ୍ୟ॒
ୟଜ॑ତେ॒  ପ୍ରଜା॑ତେନୈ॒ଵ  ୟ॒ଜ୍ଞେନ॑  ୟଜତେ॒  ପ୍ର
ପ୍ର॒ଜୟା॑  ପ॒ଶୁଭି॑ -ର୍ମିଥୁ॒ନୈ -ର୍ଜା॑ୟତେ  ॥  32 ॥
(ଉ॒କ୍ଥ୍ୟେ॑ନୋପା॒ପ୍ନୋତ୍ୟ॑ -ଗଚ୍ଛତାଂ॒ -ୟଃ  ଁ -
ପୁ॑ରୋ॒ଡାଶଂ॑ -ଚତ୍ଵାରି॒ଗ୍ ​ମ୍॒ଶଚ୍ଚ॑ ) (ଅ . 9)

ଧ୍ରୁ॒ଵୋ॑ -ଽସି  ଧ୍ରୁ॒ଵୋ॑ -ଽହଗ୍ ​ମ୍  ସ॑ଜା॒ତେଷୁ॑
ଭୂୟାସ॒ମିତ୍ୟା॑ହ  ଧ୍ରୁ॒ଵାନେ॒ଵୈନା᳚ନ୍  କୁରୁତ
ଉ॒ଗ୍ରୋ᳚ -ଽସ୍ୟୁ॒ଗ୍ରୋ॑ -ଽହଗ୍ ​ମ୍  ସ॑ଜା॒ତେଷୁ॑  ଭୂୟାସ॒ -
ମିତ୍ୟା॒ହାପ୍ର॑ତିଵାଦିନ  ଏ॒ଵୈନା᳚ନ୍  କୁରୁତେ -
ଽଭି॒ଭୂର॑ସ୍ୟଭି॒ଭୂର॒ହଗ୍ ​ମ୍  ସ॑ଜା॒ତେଷୁ॑
ଭୂୟାସ॒ମିତ୍ୟା॑ହ॒  ୟ  ଏ॒ଵୈନ॑ -
ମ୍ପ୍ରତ୍ୟୁ॒ତ୍ପିପୀ॑ତେ॒  ତମୁପା᳚ସ୍ୟତେ  ୟୁ॒ନଜ୍ମି॑
ତ୍ଵା॒  ବ୍ରହ୍ମ॑ଣା॒  ଦୈଵ୍ୟେ॒ନେତ୍ୟା॑ହୈ॒ଷ
ଵାଅ॒ଗ୍ନେର୍ୟୋଗ॒ସ୍ତେନୈ॒  – [ଵାଅ॒ଗ୍ନେର୍ୟୋଗ॒ସ୍ତେନ॑ ,
ଏ॒ଵୈନଂ॑ -ୟୁଁନକ୍ତି ] 33

ଵୈନଂ॑ -ୟୁଁନକ୍ତି  ୟ॒ଜ୍ଞସ୍ୟ॒  ଵୈ  ସମୃ॑ଦ୍ଧେନ  ଦେ॒ଵା -
ସ୍ସୁ॑ଵ॒ର୍ଗଂ -ଲୋଁ॒କମା॑ୟନ୍ . ୟ॒ଜ୍ଞସ୍ୟ॒
ଵ୍ୟୃ॑ଦ୍ଧେ॒ନାସୁ॑ରା॒ -ନ୍ପରା॑ଭାଵୟ॒ନ୍ . ୟନ୍ମେ॑
ଅଗ୍ନେ  ଅ॒ସ୍ୟ  ୟ॒ଜ୍ଞସ୍ୟ॒  ରିଷ୍ୟା॒ଦିତ୍ୟା॑ହ
ୟ॒ଜ୍ଞସ୍ୟୈ॒ଵ  ତଥ୍ସମୃ॑ଦ୍ଧେନ॒  ୟଜ॑ମାନ -ସ୍ସୁଵ॒ର୍ଗଂ -
ଲୋଁ॒କମେ॑ତି  ୟ॒ଜ୍ଞସ୍ୟ॒  ଵ୍ୟୃ॑ଦ୍ଧେନ॒
ଭ୍ରାତୃ॑ଵ୍ୟା॒ -ନ୍ପରା॑  ଭାଵୟତ୍ୟଗ୍ନିହୋ॒ତ୍ର -
ମେ॒ତାଭି॒ -ର୍ଵ୍ୟାହୃ॑ତୀଭି॒ରୁପ॑  ସାଦୟେଦ୍ୟଜ୍ଞମୁ॒ଖଂ
-ଵାଁ  ଅ॑ଗ୍ନିହୋ॒ତ୍ର -ମ୍ବ୍ରହ୍ମୈ॒ତା  ଵ୍ୟାହୃ॑ତୟୋ
ୟଜ୍ଞମୁ॒ଖ  ଏ॒ଵ  ବ୍ରହ୍ମ॑  – [ବ୍ରହ୍ମ॑ , କୁ॒ରୁ॒ତେ॒  ସଂ॒ ​
ଵଁ॒ଥ୍ସ॒ରେ ] 34

କୁରୁତେ  ସଂ ​ଵଁଥ୍ସ॒ରେ  ପ॒ର୍ୟାଗ॑ତ  ଏ॒ତାଭି॑ରେ॒ଵୋପ॑
ସାଦୟେ॒ -ଦ୍ବ୍ରହ୍ମ॑ଣୈ॒ଵୋଭ॒ୟତ॑ -ସ୍ସଂ ​ଵଁଥ୍ସ॒ର -
ମ୍ପରି॑  ଗୃହ୍ଣାତି  ଦର୍ ​ଶପୂର୍ଣମା॒ସୌ
ଚା॑ତୁର୍ମା॒ସ୍ୟାନ୍ୟା॒ଲଭ॑ମାନ  ଏ॒ତାଭି॒ -
ର୍ଵ୍ୟାହୃ॑ତୀଭିର୍ -ହ॒ଵୀଗ୍ ​ଷ୍ୟାସା॑ଦୟେ -ଦ୍ୟଜ୍ଞମୁ॒ଖଂ
-ଵୈଁ  ଦ॑ର୍ ​ଶପୂର୍ଣମା॒ସୌ  ଚା॑ତୁର୍ମା॒ସ୍ୟାନି॒
ବ୍ରହ୍ମୈ॒ତା  ଵ୍ୟାହୃ॑ତୟୋ  ୟଜ୍ଞମୁ॒ଖ  ଏ॒ଵ  ବ୍ରହ୍ମ॑
କୁରୁତେ  ସଂ ​ଵଁଥ୍ସ॒ରେ  ପ॒ର୍ୟାଗ॑ତ
ଏ॒ତାଭି॑ରେ॒ଵାସା॑ଦୟେ॒ -ଦ୍ବ୍ରହ୍ମ॑ଣୈ॒ଵୋଭ॒ୟତ॑ -ସ୍ସଂ ​
ଵଁଥ୍ସ॒ର -ମ୍ପରି॑ଗୃହ୍ଣାତି॒  ୟଦ୍ଵୈ  ୟ॒ଜ୍ଞସ୍ୟ॒



ସାମ୍ନା᳚  କ୍ରି॒ୟତେ॑  ରା॒ଷ୍ଟ୍ରଂ - [ରା॒ଷ୍ଟ୍ରମ୍ ,
ୟ॒ଜ୍ଞସ୍ୟା॒ -ଶୀର୍ଗ॑ଚ୍ଛତି॒ ] 35

-​ୟଁ॒ଜ୍ଞସ୍ୟା॒ -ଶୀର୍ଗ॑ଚ୍ଛତି॒  ୟଦୃ॒ଚା  ଵିଶଂ॑ -
ୟଁ॒ଜ୍ଞସ୍ୟା॒ - ଶୀର୍ଗ॑ଚ୍ଛ॒ତ୍ୟଥ॑  ବ୍ରାହ୍ମ॒ଣୋ॑ -
ଽନା॒ଶୀର୍କେ॑ଣ  ୟ॒ଜ୍ଞେନ॑  ୟଜତେ  ସାମିଧେ॒ନୀ -
ର॑ନୁଵ॒କ୍ଷ୍ୟନ୍ନେ॒ତା  ଵ୍ୟାହୃ॑ତୀଃ
ପୁ॒ରସ୍ତା᳚ଦ୍ଦଦ୍ଧ୍ୟା॒ -ଦ୍ବ୍ରହ୍ମୈ॒ଵ  ପ୍ର॑ତି॒ପଦ॑ -
ଙ୍କୁରୁତେ॒  ତଥା᳚  ବ୍ରାହ୍ମ॒ଣ -ସ୍ସାଶୀ᳚ର୍କେଣ
ୟ॒ଜ୍ଞେନ॑  ୟଜତେ॒  ୟ -ଙ୍କା॒ମୟେ॑ତ॒  ୟଜ॑ମାନ॒ -
ମ୍ଭ୍ରାତୃ॑ଵ୍ୟମସ୍ୟ  ୟ॒ଜ୍ଞସ୍ୟା॒ଶୀର୍ଗ॑ଚ୍ଛେ॒ଦିତି॒
ତସ୍ୟୈ॒ତା  ଵ୍ୟାହୃ॑ତୀଃ  ପୁରୋନୁଵା॒କ୍ୟା॑ୟା -
ନ୍ଦଦ୍ଧ୍ୟା -ଦ୍ଭ୍ରାତୃଵ୍ୟଦେଵ॒ତ୍ୟା॑  ଵୈ
ପୁ॑ରୋନୁଵା॒କ୍ୟା᳚  ଭ୍ରାତୃ॑ଵ୍ୟମେ॒ଵାସ୍ୟ॑
ୟ॒ଜ୍ଞସ୍ୟା॒ -[ୟ॒ଜ୍ଞସ୍ୟା॑ , ଆ॒ଶୀର୍ଗ॑ଚ୍ଛତି॒ ] 36

-ଽଽଶୀର୍ଗ॑ଚ୍ଛତି॒  ୟାନ୍  କା॒ମୟେ॑ତ॒  ୟଜ॑ମାନାନ୍ -
ଥ୍ସ॒ମାଵ॑ତ୍ୟେନାନ୍  ୟ॒ଜ୍ଞସ୍ୟା॒
ଽଽଶୀର୍ଗ॑ଚ୍ଛେ॒ଦିତି॒  ତେଷା॑ମେ॒ତା  ଵ୍ୟାହୃ॑ତୀଃ
ପୁରୋନୁଵା॒କ୍ୟା॑ୟା  ଅର୍ଧ॒ର୍ଚ  ଏକା᳚ -ନ୍ଦଦ୍ଧ୍ୟା -
ଦ୍ୟା॒ଜ୍ୟା॑ୟୈ  ପୁ॒ରସ୍ତା॒ଦେକାଂ᳚ -ୟାଁ॒ଜ୍ୟା॑ୟା
ଅର୍ଧ॒ର୍ଚ  ଏକା॒ -ନ୍ତଥୈ॑ନାନ୍ -ଥ୍ସ॒ମାଵ॑ତୀ
ୟ॒ଜ୍ଞସ୍ୟା॒  ଽଽଶୀର୍ଗ॑ଚ୍ଛତି॒  ୟଥା॒  ଵୈ  ପ॒ର୍ଜନ୍ୟ॒ -
ସ୍ସୁଵୃ॑ଷ୍ଟଂ॒ -ଵଁର୍ ​ଷ॑ତ୍ୟେ॒ଵଂ -ୟଁ॒ଜ୍ଞୋ  ୟଜ॑ମାନାୟ
ଵର୍ ​ଷତି॒  ସ୍ଥଲ॑ୟୋଦ॒କ -ମ୍ପ॑ରିଗୃ॒ହ୍ଣନ୍ତ୍ୟା॒ଶିଷା॑
ୟ॒ଜ୍ଞଂ -ୟଁଜ॑ମାନଃ॒  ପରି॑  ଗୃହ୍ଣାତି॒  ମନୋ॑ -ଽସି
ପ୍ରାଜାପ॒ତ୍ୟଂ - [ପ୍ରାଜାପ॒ତ୍ୟମ୍ , ମନ॑ସା ] 37

-ମନ॑ସା  ମା  ଭୂ॒ତେନା -ଽଽଵି॒ଶେତ୍ୟା॑ହ॒  ମନୋ॒  ଵୈ
ପ୍ରା॑ଜାପ॒ତ୍ୟ -ମ୍ପ୍ରା॑ଜାପ॒ତ୍ୟୋ  ୟ॒ଜ୍ଞୋ  ମନ॑  ଏ॒ଵ
ୟ॒ଜ୍ଞମା॒ତ୍ମ -ନ୍ଧ॑ତ୍ତେ॒  ଵାଗ॑ସ୍ୟୈ॒ନ୍ଦ୍ରୀ
ସ॑ପତ୍ନ॒କ୍ଷୟ॑ଣୀ  ଵା॒ଚା  ମେ᳚ନ୍ଦ୍ରି॒ୟେଣା -
ଽଽଵି॒ଶେତ୍ୟା॑ହୈ॒ନ୍ଦ୍ରୀ  ଵୈ  ଵାଗ୍ଵାଚ॑ -
ମେ॒ଵୈନ୍ଦ୍ରୀ - ମା॒ତ୍ମ -ନ୍ଧ॑ତ୍ତେ  ॥  38 ॥
(ତେନୈ॒ -ଵ  ବ୍ରହ୍ମ॑ - ରା॒ଷ୍ଟ୍ରମେ॒ -ଵାସ୍ୟ॑
ୟ॒ଜ୍ଞସ୍ୟ॑ -ପ୍ରାଜାପ॒ତ୍ୟଗ୍ ​ମ୍ -ଷଟ୍ତ୍ରିଗ୍ ​
ମ୍॑ଶଚ୍ଚ ) (ଅ . 10)

ୟୋ  ଵୈ  ସ॑ପ୍ତଦ॒ଶ -ମ୍ପ୍ର॒ଜାପ॑ତିଂ -
ୟଁ॒ଜ୍ଞମ॒ନ୍ଵାୟ॑ତ୍ତଂ॒ -ଵେଁଦ॒  ପ୍ରତି॑  ୟ॒ଜ୍ଞେନ॑
ତିଷ୍ଠତି॒  ନ  ୟ॒ଜ୍ଞା -ଦ୍ଭ୍ରଗ୍ ​ମ୍॑ଶତ॒  ଆ  ଶ୍ରା॑ଵ॒ୟେତି॒



ଚତୁ॑ରକ୍ଷର॒ମସ୍ତୁ॒  ଶ୍ରୌଷ॒ଡିତି॒  ଚତୁ॑ରକ୍ଷରଂ॒ -
ୟଁଜେତି॒  ଦ୍ଵ୍ୟ॑କ୍ଷରଂ॒ -ୟେଁ  ୟଜା॑ମହ॒  ଇତି॒
ପଞ୍ଚା᳚କ୍ଷର -ନ୍ଦ୍ଵ୍ୟକ୍ଷ॒ରୋ  ଵ॑ଷଟ୍କା॒ର  ଏ॒ଷ  ଵୈ
ସ॑ପ୍ତଦ॒ଶଃ  ପ୍ର॒ଜାପ॑ତି -ର୍ୟ॒ଜ୍ଞମ॒ନ୍ଵାୟ॑ତ୍ତୋ॒  ୟ
ଏ॒ଵଂ -ଵେଁଦ॒  ପ୍ରତି॑  ୟ॒ଜ୍ଞେନ॑  ତିଷ୍ଠତି॒  ନ  ୟ॒ଜ୍ଞାଦ୍ -
ଭ୍ରଗ୍ ​ମ୍॑ଶତେ॒  ୟୋ  ଵୈ  ୟ॒ଜ୍ଞସ୍ୟ॒  ପ୍ରାୟ॑ଣ -
ମ୍ପ୍ରତି॒ଷ୍ଠା - [ପ୍ରତି॒ଷ୍ଠାମ୍ , ଉ॒ଦୟ॑ନଂ॒ -ଵେଁଦ॒ ] 39

ମୁ॒ଦୟ॑ନଂ॒ -ଵେଁଦ॒  ପ୍ରତି॑ଷ୍ଠିତେ॒ନାରି॑ଷ୍ଟେନ
ୟ॒ଜ୍ଞେନ॑  ସ॒ଗ୍ଗ୍॒ସ୍ଥା -
ଙ୍ଗ॑ଚ୍ଛ॒ତ୍ୟାଶ୍ରା॑ଵ॒ୟାସ୍ତୁ॒  ଶ୍ରୌଷ॒ଡ୍ୟଜ॒  ୟେ
ୟଜା॑ମହେ  ଵଷଟ୍କା॒ର  ଏ॒ତଦ୍ଵୈ  ୟ॒ଜ୍ଞସ୍ୟ॒
ପ୍ରାୟ॑ଣମେ॒ଷା  ପ୍ର॑ତି॒ଷ୍ଠୈତଦୁ॒ଦୟ॑ନଂ॒ -ୟଁ  ଏ॒ଵଂ -
ଵେଁଦ॒  ପ୍ରତି॑ଷ୍ଠିତେ॒ନା -ଽରି॑ଷ୍ଟେନ  ୟ॒ଜ୍ଞେନ॑
ସ॒ଗ୍ଗ୍॒ସ୍ଥା -ଙ୍ଗ॑ଚ୍ଛତି॒  ୟୋ  ଵୈ  ସୂ॒ନୃତା॑ୟୈ॒  ଦୋହଂ॒
-ଵେଁଦ॑  ଦୁ॒ହ  ଏ॒ଵୈନାଂ᳚ -ୟଁ॒ଜ୍ଞୋ  ଵୈ  ସୂ॒ନୃତା  ଽଽ
ଶ୍ରା॑ଵ॒ୟେତ୍ୟୈଵୈନା॑ -ମହ୍ଵ॒ଦସ୍ତୁ॒  [-ମହ୍ଵ॒ଦସ୍ତୁ॑ ,
ଶ୍ରୌଷ॒ଡିତ୍ୟୁ॒ପାଵା᳚ସ୍ରା॒ -] 40

ଶ୍ରୌଷ॒ଡିତ୍ୟୁ॒ପାଵା᳚ସ୍ରା॒ -
ଗ୍ୟଜେତ୍ୟୁଦ॑ନୈଷୀ॒ଦ୍ୟେ  ୟଜା॑ମହ॒  ଇତ୍ୟୁପା॑ -ଽସଦ -
ଦ୍ଵଷଟ୍କା॒ରେଣ॑  ଦୋଗ୍ଦ୍ଧ୍ୟେ॒ଷ  ଵୈ  ସୂ॒ନୃତା॑ୟୈ॒
ଦୋହୋ॒  ୟ  ଏ॒ଵଂ -ଵେଁଦ॑  ଦୁ॒ହ  ଏ॒ଵୈନା᳚ -ନ୍ଦେ॒ଵା  ଵୈ
ସ॒ତ୍ରମା॑ସତ॒  ତେଷା॒ -ନ୍ଦିଶୋ॑ -ଽଦସ୍ୟ॒ନ୍ତ
ଏ॒ତାମା॒ର୍ଦ୍ରା -ମ୍ପ॒ଙ୍କ୍ତିମ॑ପଶ୍ୟ॒ନ୍ନା
ଶ୍ରା॑ଵ॒ୟେତି॑  ପୁରୋଵା॒ତ -ମ॑ଜନୟ॒ନ୍ନସ୍ତୁ॒
ଶ୍ରୌଷ॒ଡିତ୍ୟ॒ଭ୍ରଗ୍ ​ମ୍  ସମ॑ପ୍ଲାଵୟ॒ନ୍॒ . ୟଜେତି॑
ଵି॒ଦ୍ୟୁତ॑ - [ଵି॒ଦ୍ୟୁତ॑ମ୍ , ଅ॒ଜ॒ନ॒ୟ॒ନ୍॒  ୟେ ] 41

ମଜନୟ॒ନ୍॒  ୟେ  ୟଜା॑ମହ॒  ଇତି॒  ପ୍ରାଵ॑ର୍ ​
ଷୟନ୍ନ॒ଭ୍ୟ॑ସ୍ତନୟନ୍  ଵଷଟ୍କା॒ରେଣ॒  ତତୋ॒  ଵୈ  ତେଭ୍ୟୋ॒
ଦିଶଃ॒  ପ୍ରାପ୍ୟା॑ୟନ୍ତ॒  ୟ  ଏ॒ଵଂ -ଵେଁଦ॒  ପ୍ରାସ୍ମୈ॒
ଦିଶଃ॑  ପ୍ୟାୟନ୍ତେ  ପ୍ର॒ଜାପ॑ତି -ନ୍ତ୍ଵୋ॒ଵେଦ॑
ପ୍ର॒ଜାପ॑ତି  ସ୍ତ୍ଵଂ ​ଵେଁଦ॒  ୟ -ମ୍ପ୍ର॒ଜାପ॑ତି॒ -ର୍ଵେଦ॒
ସ  ପୁଣ୍ୟୋ॑  ଭଵତ୍ୟେ॒ଷ  ଵୈ  ଛ॑ନ୍ଦ॒ସ୍ୟଃ॑
ପ୍ର॒ଜାପ॑ତି॒ରା  ଶ୍ରା॑ଵ॒ୟା -ଽସ୍ତୁ॒  ଶ୍ରୌଷ॒ଡ୍ୟଜ॒  ୟେ
ୟଜା॑ମହେ  ଵଷଟ୍କା॒ରୋ  ୟ  ଏ॒ଵଂ -ଵେଁଦ॒  ପୁଣ୍ୟୋ॑  ଭଵତି
ଵସ॒ନ୍ତ - [ଵସ॒ନ୍ତମ୍ , ଋ॒ତୂ॒ନାଂ ] 42

-ମୃ॑ତୂ॒ନା -ମ୍ପ୍ରୀ॑ଣା॒ମୀତ୍ୟା॑ହ॒ର୍ତଵୋ॒  ଵୈ
ପ୍ର॑ୟା॒ଜା  ଋ॒ତୂନେ॒ଵ  ପ୍ରୀ॑ଣାତି॒  ତେ᳚ -ଽସ୍ମୈ



ପ୍ରୀ॒ତା  ୟ॑ଥାପୂ॒ର୍ଵ -ଙ୍କ॑ଲ୍ପନ୍ତେ॒  କଲ୍ପ॑ନ୍ତେ -
ଽସ୍ମା  ଋ॒ତଵୋ॒  ୟ  ଏ॒ଵଂ -ଵେଁଦା॒ଗ୍ନୀଷୋମ॑ୟୋର॒ହ -
ନ୍ଦେ॑ଵୟ॒ଜ୍ୟୟା॒  ଚକ୍ଷୁ॑ଷ୍ମା -ନ୍ଭୂୟାସ॒ମିତ୍ୟା॑ -
ହା॒ଗ୍ନୀଷୋମା᳚ଭ୍ୟାଂ॒ -ଵୈଁ  ୟ॒ଜ୍ଞଶ୍ଚକ୍ଷୁ॑ଷ୍ମା॒ -
ନ୍ତାଭ୍ୟା॑ମେ॒ଵ  ଚକ୍ଷୁ॑ରା॒ତ୍ମ -ନ୍ଧ॑ତ୍ତେ॒
ଽଗ୍ନେର॒ହ -ନ୍ଦେ॑ଵୟ॒ଜ୍ୟୟା᳚ -ଽନ୍ନା॒ଦୋ
ଭୂ॑ୟାସ॒ମିତ୍ୟା॑ହା॒ଗ୍ନିର୍ଵୈ  ଦେ॒ଵାନା॑ -
ମନ୍ନା॒ଦସ୍ତେ  ନୈ॒ଵା - [ମନ୍ନା॒ଦସ୍ତେ  ନୈ॒ଵା ,
ଅ॒ନ୍ନାଦ୍ୟ॑ମା॒ତ୍ମନ୍ ] 43

-ଽନ୍ନାଦ୍ୟ॑ମା॒ତ୍ମ -ନ୍ଧ॑ତ୍ତେ॒  ଦବ୍ଧି॑ର॒ସ୍ୟଦ॑ବ୍ଧୋ
ଭୂୟାସମ॒ମୁ -ନ୍ଦ॑ଭେୟ॒ମିତ୍ୟା॑ହୈ॒ତୟା॒  ଵୈ
ଦବ୍ଦ୍ଧ୍ୟା॑  ଦେ॒ଵା  ଅସୁ॑ରାନଦଭ୍ନୁଵ॒ନ୍ତୟୈ॒ଵ
ଭ୍ରାତୃ॑ଵ୍ୟ -ନ୍ଦଭ୍ନୋତ୍ୟ॒ଗ୍ନୀଷୋମ॑ୟୋର॒ହ -
ନ୍ଦେ॑ଵୟ॒ଜ୍ୟୟା॑  ଵୃତ୍ର॒ହା  ଭୂ॑ୟାସ॒ମିତ୍ୟା॑ହା॒ -
ଽଗ୍ନୀଷୋମା᳚ଭ୍ୟାଂ॒ -ଵାଁ  ଇନ୍ଦ୍ରୋ॑
ଵୃ॒ତ୍ରମ॑ହ॒ନ୍ତାଭ୍ୟା॑ମେ॒ଵ  ଭ୍ରାତୃ॑ଵ୍ୟଗ୍ଗ୍ ​
ସ୍ତୃଣୁତ  ଇନ୍ଦ୍ରାଗ୍ନି॒ୟୋର॒ହ -
ନ୍ଦେ॑ଵୟ॒ଜ୍ୟୟେ᳚ନ୍ଦ୍ରିୟା॒ଵ୍ୟ॑ନ୍ନା॒ଦୋ
ଭୂ॑ୟାସ॒ମିତ୍ୟା॑ହେନ୍ଦ୍ରିୟା॒ଵ୍ୟେ॑ଵାନ୍ନା॒ଦୋ
ଭ॑ଵ॒ତୀନ୍ଦ୍ର॑ସ୍ୟା॒ - [ଭ॑ଵ॒ତୀନ୍ଦ୍ର॑ସ୍ୟ , ଅ॒ହ -
ନ୍ଦେ॑ଵୟ॒ଜ୍ୟୟେ᳚ନ୍ଦ୍ରିୟା॒ଵୀ ] 44

-ଽହ -ନ୍ଦେ॑ଵୟ॒ଜ୍ୟୟେ᳚ନ୍ଦ୍ରିୟା॒ଵୀ
ଭୂ॑ୟାସ॒ମିତ୍ୟା॑ହେନ୍ଦ୍ରିୟା॒ଵ୍ୟେ॑ଵ  ଭ॑ଵତି
ମହେ॒ନ୍ଦ୍ରସ୍ୟା॒ -ଽହ -ନ୍ଦେ॑ଵୟ॒ଜ୍ୟୟା॑  ଜେ॒ମାନ॑ -
ମ୍ମହି॒ମାନ॑ -ଙ୍ଗମେୟ॒ମିତ୍ୟା॑ହ  ଜେ॒ମାନ॑ମେ॒ଵ
ମ॑ହି॒ମାନ॑ -ଙ୍ଗଚ୍ଛତ୍ୟ॒ଗ୍ନେ -ସ୍ସ୍ଵି॑ଷ୍ଟ॒କୃତୋ॒ -ଽହ -
ନ୍ଦେ॑ଵୟ॒ଜ୍ୟୟା  ଽଽୟୁ॑ଷ୍ମାନ୍ . ୟ॒ଜ୍ଞେନ॑
ପ୍ରତି॒ଷ୍ଠା -ଙ୍ଗ॑ମେୟ॒ମିତ୍ୟା॒ -ହାୟୁ॑ରେ॒ଵାତ୍ମ -
ନ୍ଧ॑ତ୍ତେ॒  ପ୍ରତି॑  ୟ॒ଜ୍ଞେନ॑  -ତିଷ୍ଠତି  ॥  45 ॥
( ପ୍ର॒ତି॒ଷ୍ଠା -ମ॑ହ୍ଵ॒ଦସ୍ତୁ॑ -ଵି॒ଦ୍ୟୁତଂ॑ ​
ଵଁସ॒ନ୍ତନ୍ -ତେନୈ॒ଵେ -ନ୍ଦ୍ର॑ସ୍ୟା॒ -ଽଷ୍ଟାତ୍ରିଗ୍ ​
ମ୍॑ଶଚ୍ଚ ) (ଅ . 11)

ଇନ୍ଦ୍ରଂ॑ -ଵୋଁ  ଵି॒ଶ୍ଵତ॒ସ୍ପରି॒  ହଵା॑ମହେ॒  ଜନେ᳚ଭ୍ୟଃ
।  ଅ॒ସ୍ମାକ॑ମସ୍ତୁ॒  କେଵ॑ଲଃ  ॥  ଇନ୍ଦ୍ର॒ -ନ୍ନରୋ॑
ନେ॒ମଧି॑ତା  ହଵନ୍ତେ॒  ୟତ୍ପାର୍ୟା॑  ୟୁ॒ନଜ॑ତେ॒
ଧିୟ॒ସ୍ତାଃ  ।  ଶୂରୋ॒  ନୃଷା॑ତା॒  ଶଵ॑ସଶ୍ଚକା॒ନ  ଆ  ଗୋମ॑ତି
ଵ୍ର॒ଜେ  ଭ॑ଜା॒  ତ୍ଵନ୍ନଃ॑  ॥  ଇ॒ନ୍ଦ୍ରି॒ୟାଣି॑
ଶତକ୍ରତୋ॒  ୟା  ତେ॒  ଜନେ॑ଷୁ  ପ॒ଞ୍ଚସୁ॑  ॥  ଇନ୍ଦ୍ର॒  ତାନି॑



ତ॒  ଆ  ଵୃ॑ଣେ  ॥  ଅନୁ॑  ତେ  ଦାୟି  ମ॒ହ  ଇ॑ନ୍ଦ୍ରି॒ୟାୟ॑
ସ॒ତ୍ରା  ତେ॒  ଵିଶ୍ଵ॒ମନୁ॑  ଵୃତ୍ର॒ହତ୍ୟେ᳚  ।  ଅନୁ॑  [ ] 46

କ୍ଷ॒ତ୍ରମନୁ॒  ସହୋ॑  ୟଜ॒ତ୍ରେନ୍ଦ୍ର॑  ଦେ॒ଵେଭି॒ରନୁ॑
ତେ  ନୃ॒ଷହ୍ୟେ᳚  ॥  ଆୟସ୍ମି᳚ନ୍ -ଥ୍ସ॒ପ୍ତଵା॑ସ॒ଵା
ସ୍ତିଷ୍ଠ॑ନ୍ତି  ସ୍ଵା॒ରୁହୋ॑  ୟଥା  ।  ଋଷି॑ର୍ ​ହ
ଦୀର୍ଘ॒ଶ୍ରୁତ୍ତ॑ମ॒  ଇନ୍ଦ୍ର॑ସ୍ୟ  ଘ॒ର୍ମୋ  ଅତି॑ଥିଃ  ॥
ଆ॒ମାସୁ॑  ପ॒କ୍ଵମୈର॑ୟ॒  ଆ  ସୂର୍ୟଗ୍ ​ମ୍॑  ରୋହୟୋ  ଦି॒ଵି  ।
ଘ॒ର୍ମ -ନ୍ନ  ସାମ॑ -ନ୍ତପତା  ସୁଵୃ॒କ୍ତିଭି॒ -ର୍ଜୁଷ୍ଟ॒ -
ଙ୍ଗିର୍ଵ॑ଣସେ॒  ଗିରଃ॑  ॥  ଇନ୍ଦ୍ର॒ମି -ଦ୍ଗା॒ଥିନୋ॑
ବୃ॒ହଦିନ୍ଦ୍ର॑ -ମ॒ର୍କେଭି॑ -ର॒ର୍କିଣଃ॑  ।  ଇନ୍ଦ୍ରଂ॒ -
ଵାଁଣୀ॑ରନୂଷତ  ॥  ଗାୟ॑ନ୍ତି  ତ୍ଵା  ଗାୟ॒ତ୍ରିଣୋ - [
ଗାୟ॒ତ୍ରିଣଃ॑ , ଅର୍ଚ॑ନ୍ତ୍ୟ॒ର୍କ -ମ॒ର୍କିଣଃ॑  । ] 47

-ଽର୍ଚ॑ନ୍ତ୍ୟ॒ର୍କ -ମ॒ର୍କିଣଃ॑  ।  ବ୍ର॒ହ୍ମାଣ॑ସ୍ତ୍ଵା
ଶତକ୍ରତ॒ଵୁ -ଦ୍ଵ॒ଗ୍ ​ମ୍॒ଶ -ମି॑ଵ  ୟେମିରେ  ॥  ଅ॒ଗ୍ ​
ମ୍॒ହୋ॒ମୁଚେ॒  ପ୍ର  ଭ॑ରେମା
ମନୀ॒ଷାମୋ॑ଷିଷ୍ଠ॒ଦାଵଂନେ॑  ସୁମ॒ତି -ଙ୍ଗୃ॑ଣା॒ନାଃ  ।
ଇ॒ଦମି॑ନ୍ଦ୍ର॒  ପ୍ରତି॑  ହ॒ଵ୍ୟ -ଙ୍ଗୃ॑ଭାୟ  ସ॒ତ୍ୟା -
ସ୍ସ॑ନ୍ତୁ॒  ୟଜ॑ମାନସ୍ୟ॒  କାମାଃ᳚  ॥  ଵି॒ଵେଷ॒  ୟନ୍ମା॑
ଧି॒ଷଣା॑  ଜ॒ଜାନ॒  ସ୍ତଵୈ॑  ପୁ॒ରା  ପାର୍ୟା॒ଦିନ୍ଦ୍ର॒ -
ମହ୍ନଃ॑  ।  ଅଗ୍ ​ମ୍ହ॑ସୋ॒  ୟତ୍ର॑  ପୀ॒ପର॒ଦ୍ୟଥା॑  ନୋ
ନା॒ଵେଵ॒  ୟାନ୍ତ॑  ମୁ॒ଭୟେ॑  ହଵନ୍ତେ  ॥  ପ୍ର  ସ॒ମ୍ରାଜ॑ -
ମ୍ପ୍ରଥ॒ମ -ମ॑ଦ୍ଧ୍ଵ॒ରାଣା॑ - [ମ॑ଦ୍ଧ୍ଵ॒ରାଣା᳚ମ୍ , ଅ॒ଗ୍ ​
ମ୍॒ହୋ॒ମୁଚଂ॑ ] 48

-ମଗ୍ ​ମ୍ହୋ॒ମୁଚଂ॑ -ଵୃଁଷ॒ଭଂ -ୟଁ॒ଜ୍ଞିୟା॑ନାମ୍  ।  ଅ॒ପା -
ନ୍ନପା॑ତମଶ୍ଵିନା॒  ହୟ॑ନ୍ତ -ମ॒ସ୍ମିନ୍ନ॑ର  ଇନ୍ଦ୍ରି॒ୟ -
ନ୍ଧ॑ତ୍ତ॒ମୋଜଃ॑  ॥  ଵି  ନ॑  ଇନ୍ଦ୍ର॒  ମୃଧୋ॑  ଜହି  ନୀ॒ଚା
ୟ॑ଚ୍ଛ  ପୃତନ୍ୟ॒ତଃ  ।  ଅ॒ଧ॒ସ୍ପ॒ଦ -ନ୍ତମୀ᳚ -ଙ୍କୃଧି॒  ୟୋ
ଅ॒ସ୍ମାଗ୍ ​ମ୍  ଅ॑ଭି॒ଦାସ॑ତି  ॥  ଇନ୍ଦ୍ର॑  କ୍ଷ॒ତ୍ରମ॒ଭି
ଵା॒ମମୋଜୋ  ଽଜା॑ୟଥା  ଵୃଷଭ  ଚର୍ ​ଷଣୀ॒ନାମ୍  ।  ଅପା॑ନୁଦୋ॒
ଜନ॑ -ମମିତ୍ର॒ୟନ୍ତ॑ -ମୁ॒ରୁ -ନ୍ଦେ॒ଵେଭ୍ୟୋ॑  ଅକୃଣୋ -ରୁ
ଲୋ॒କମ୍  ॥  ମୃ॒ଗୋ  ନ  ଭୀ॒ମଃ  କୁ॑ଚ॒ରୋ  ଗି॑ରି॒ଷ୍ଠାଃ
ପ॑ରା॒ଵତ  [ପ॑ରା॒ଵତଃ॑ , ଆ  ଜ॑ଗାମା॒  ପର॑ସ୍ୟାଃ  । ] 49

ଆ  ଜ॑ଗାମା॒  ପର॑ସ୍ୟାଃ  ।  ସୃ॒କଗ୍ ​ମ୍  ସ॒ଗ୍ ​ମ୍॒ଶାୟ॑
ପ॒ଵିମି॑ନ୍ଦ୍ର  ତି॒ଗ୍ମଂ -ଵିଁ  ଶତ୍ରୂ᳚ -ନ୍ତାଢି॒
ଵିମୃଧୋ॑  ନୁଦସ୍ଵ  ॥  ଵି  ଶତ୍ରୂ॒ନ୍॒ . ଵି  ମୃଧୋ॑  ନୁଦ॒
ଵିଵୃ॒ତ୍ରସ୍ୟ॒  ହନୂ॑  ରୁଜ  ।  ଵି  ମ॒ନ୍ୟୁମି॑ନ୍ଦ୍ର
ଭାମି॒ତୋ॑ -ଽମିତ୍ର॑ସ୍ୟା -ଽଭି॒ଦାସ॑ତଃ  ॥  ତ୍ରା॒ତାର॒ -



ମିନ୍ଦ୍ର॑ -ମଵି॒ତାର॒ -ମିନ୍ଦ୍ର॒ଗ୍ ​ମ୍॒  ହଵେ॑ହଵେ
ସୁ॒ହଵ॒ଗ୍ ​ମ୍॒  ଶୂର॒ମିନ୍ଦ୍ର᳚ମ୍  ।  ହୁ॒ଵେ  ନୁ  ଶ॒କ୍ର -
ମ୍ପୁ॑ରୁହୂ॒ତମିନ୍ଦ୍ରଗ୍ଗ୍॑  ସ୍ଵ॒ସ୍ତି  ନୋ॑  ମ॒ଘଵା॑
ଧା॒ତ୍ଵିନ୍ଦ୍ରଃ॑  ॥  ମା  ତେ॑  ଅ॒ସ୍ୟାଗ୍ ​ମ୍  [ଅ॒ସ୍ୟାଗ୍ ​ମ୍ ,
ସ॒ହ॒ସା॒ଵ॒ -ନ୍ପରି॑ଷ୍ଟାଵ॒ଘାୟ॑ ] 50

ସ॑ହସାଵ॒ -ନ୍ପରି॑ଷ୍ଟାଵ॒ଘାୟ॑  ଭୂମ  ହରିଵଃ  ପରା॒ଦୈ  ।
ତ୍ରାୟ॑ସ୍ଵ  ନୋ  ଽଵୃ॒କେଭି॒ -ର୍ଵରୂ॑ଥୈ॒ -ସ୍ତଵ॑
ପ୍ରି॒ୟାସ॑ -ସ୍ସୂ॒ରିଷୁ॑  ସ୍ୟାମ  ॥  ଅନ॑ଵସ୍ତେ॒
ରଥ॒ମଶ୍ଵା॑ୟ  ତକ୍ଷ॒ -ନ୍ତ୍ଵଷ୍ଟା॒  ଵଜ୍ର॑ -ମ୍ପୁରୁହୂତ
ଦ୍ୟୁ॒ମନ୍ତ᳚ମ୍  ।  ବ୍ର॒ହ୍ମାଣ॒  ଇନ୍ଦ୍ର॑ -ମ୍ମ॒ହୟ॑ନ୍ତୋ
ଅ॒ର୍କୈରଵ॑ର୍ଧୟ॒ନ୍ନହ॑ୟେ॒  ହନ୍ତ॒ଵା  ଉ॑  ॥  ଵୃଷ୍ଣେ॒  ୟ -
ତ୍ତେ॒  ଵୃଷ॑ଣୋ  ଅ॒ର୍କମର୍ଚା॒ନିନ୍ଦ୍ର॒  ଗ୍ରାଵା॑ଣୋ॒
ଅଦି॑ତି -ସ୍ସ॒ଜୋଷାଃ᳚  ।  ଅ॒ନ॒ଶ୍ଵାସୋ॒  ୟେ  ପ॒ଵୟୋ॑ -
ଽର॒ଥା  ଇନ୍ଦ୍ରେ॑ଷିତା  ଅ॒ଭ୍ୟଵ॑ର୍ତ  ନ୍ତ॒  ଦସ୍ୟୂନ୍॑  ॥
51 ॥
(ଵୃ॒ତ୍ର॒ହତ୍ୟେ -ଽନୁ॑ -ଗାୟ॒ତ୍ରିଣୋ᳚ -
ଽଦ୍ଧ॒ରାଣାଂ᳚ -ପରା॒ଵତୋ॒ -ଽସ୍ୟା -
ମ॒ଷ୍ଟାଚ॑ତ୍ଵାରିଗ୍ ​ମ୍ଶଚ୍ଚ ) (ଅ . 12)

(ସନ୍ତ୍ଵା॑  ସିଞ୍ଚାମି -ଧ୍ରୁ॒ଵୋ᳚ -ଽସ୍ୟ॒ଗ୍ନିର୍ମା॑ -
ବ॒ର୍॒ହିଷୋ॒ -ଽହ -ମା  ପ୍ୟା॑ୟତା॒ -ମଗ॑ନ୍ମ॒ -ୟଥା॒  ଵୈ -ୟୋ  ଵୈ
ଶ୍ର॒ଦ୍ଧାଂ - ପ୍ର॒ଜାପ॑ତି॒ -ର୍ୟଜ୍ଞାନ୍ -ଧ୍ରୁ॒ଵୋ॑ -
ଽସୀତ୍ୟା॑ହ॒ -ୟୋ  ଵୈ  ସ॑ପ୍ତଦ॒ଶ -ମିନ୍ଦ୍ରଂ॑ -ଵୋଁ॒ -
ଦ୍ଵାଦ॑ଶ  ।  )

(ସନ୍ତ୍ଵା॑ -ବ॒ର୍॒ହିଷୋ॒ -ଽହଂ ​ୟଁଥା॒  ଵା -ଏ॒ଵଂ -ଵିଁ॒ଦ୍ଵା -
ଞ୍ଛ୍ରୌଷ॑ଟ୍ -ଥ୍ସାହସାଵ॒ -ନ୍ନେକ॑ପଞ୍ଚା॒ଶତ୍  । )

(ସନ୍ତ୍ଵା॑ , ସିଞ୍ଚାମି॒  ଦସ୍ୟୂନ୍॑ )

॥  ହରିଃ॑  ଓମ୍  ॥

॥  କୃଷ୍ଣ  ୟଜୁର୍ଵେଦୀୟ  ତୈତ୍ତିରୀୟ  ସଂହିତାୟା -
ମ୍ପ୍ରଥମକାଣ୍ଡେ  ଷଷ୍ଠଃ  ପ୍ରଶ୍ନ -ସ୍ସମାପ୍ତଃ  ॥

